
2024-YIL — YOSHLAR VA BIZNESNI QO`LLAB-QUVVATLASH YILI
1991-yil 1-yanvardan chiqa boshlagan

O‘zbekiston —  
kelajagi  
buyuk  
davlat

Davlatimiz rahbarining 
o ‘ tgan haf ta  Turk iyaga 
amalga oshirgan rasmiy 
tashrifi doirasida ko‘plab 
kelishuvlarga erishildi.

Jumladan, O‘zbekiston – 
Turkiya Strategik hamkorlik 
kengash in ing  uch inch i 
yig‘ilishi va ikki mamlakat 
ye takch i  kompan iya la r i 
rahbarlari bilan uchrashuv 
yakunlar i  bo‘yicha 10,1 
milliard dollarga teng 158 ta 
yangi loyiha shakllantirilgan. 
Ushbu loyihalar sanoat, 
energet ika,  tog‘-kon va 
geologiya, transport, sog‘liqni 
saqlash va qishloq xo‘jaligi 
sohalarini qamrab olgan.

Y i g ‘ i l i s h d a  s a v d o -
iqtisodiy hamkorlikni yanada 
r i v o j l a n t i r i s h  b o r a s i d a 
ko‘riladigan chora-tadbirlar 
yuzasidan axborot berildi.

Xususan, ikki mamlakat 
o‘rtasidagi Imtiyozli savdo 
bitimi doirasida mahsulotlar 
ro ‘yxa t in i  kengayt i r i sh , 
t o ‘ q i m a c h i l i k ,  c h a r m -
poyabzal, elektrotexnika, 
h u n a r m a n d c h i l i k 
mahsulotlariga tarif va boj 
stavkalarini kamaytir ish, 
I s t a n b u l  s h a h r i d a 
O ‘zbek is tonn ing  savdo 
vako la txonas in i  och ish 
rejalashtirilgan.

Turkiya tajribasi asosida 
tog‘-adirlarni o‘zlashtirish 
bo‘yicha “Yo‘l xaritasi”ni 
ishlab chiqish hamda qishloq 
xo ‘ ja l ig in i  sug ‘u r ta lash 
tizimini joriy qilish, xalqaro 
standartlarga mos o‘zbek – 
turk Urug‘chilik test markazini 
ochish mo‘ljallangan.

Prezident Turkiyaning 
yirik kompaniyalari bilan 
istiqbolli loyihalar portfelini 
shakllantirish, hududlararo 
hamkorl ikni r ivojlantir ish 
b o ‘ y i c h a  q o ‘ s h i m c h a 
ko‘rsatmalar berdi.

Saudiya Arabistoni bilan 

XORIJIY HAMKORLAR BILAN 
INVESTITSIYAVIY ShERIKLIK 

DOIRASIDAGI ISHLAR 
HOLATI VA  

KELGUSI REJALAR  
KO‘RIB CHIQILDI

Prezident Shavkat Mirziyoyev huzurida 
Turkiya Respublikasi va  

Saudiya Arabistoni Podshohligi  
bilan iqtisodiy va investitsiyaviy 

hamkorlik bo‘yicha kelgusi rejalar 
ko‘rib chiqildi.

ham investitsiyaviy hamkorlik 
jadal rivojlanib bormoqda, 
qator yirik loyihalarni amalga 
o s h i r i s h  b o s h l a n g a n , 
sarmoyalar portfeli tobora 
k e n g a y i b  b o r m o q d a . 
Podshohlik kompaniyalari 
ishtirokida umumiy qiymati 
24,1 milliard dollarlik 34 ta 
investitsiya loyihasi ro‘yxati 
shakllantirilgan.

Mazkur loyihalar doirasida 
joriy yilda jami 2,5 milliard 
dollar mablag‘ni o‘zlashtirish 
rejalashtirilgan. Shu jumladan, 
yil yakuniga qadar transport, 
raqamlashtirish, infratuzilma, 
sog‘liqni saqlash, energetika 
soha la r i da  qo ‘ sh imcha 
13 ta loyiha doirasida 1,5 
milliard dollar investitsiya 
o‘zlashtirilishi kutilmoqda.

Yig‘ilishda O‘zbekiston 
– Saudiya Ishbilarmonlar 
kengashi  ishin i  yanada 
faollashtirish masalalariga 
alohida e’t ibor qarati ldi. 
K e n g a s h  d o i r a s i d a 
shakllantirilgan ekologiya, 
tog‘-kon, moliyaviy hamkorlik 
soha lar ida  q iymat i  6 ,5 
mi l l ia rd  do l la r l i k  yang i 
istiqbolli loyihalar yuzasidan 
muzokaralarni  yakuniga 
yetkazish va amaliy ishlarni 
boshlash muhimligi qayd 
etildi.

Prezident imiz hisobot 
va rejalar bilan tanishib, 
mu tasadd i l a rga  xo r i j i y 
investitsiyalarni to‘l iq va 
sifatli o‘zlashtirish choralarini 
ko‘rish, loyihalarning amalga 
oshir i l ishi ustidan qat’ iy 
nazorat o‘rnatishni topshirdi.

Investorlar bilan doimiy 
muloqot qilib, ular uchun 
maksimal darajada qulay 
sharoitlar yaratish, loyihalarni 
amalga oshirish jarayonida 
yuzaga kel ish i  mumkin 
bo‘lgan masalalarni tizimli hal 
etib borish vazifasi qo‘yildi.

O‘zA.

Yashi r in  ovoz ber ish 
natijalariga ko‘ra O‘zbekiston 
BMTga a’zo davlatlarning 185 
ovozini to‘pladi va o‘z tarixida 
birinchi marta “ECOSOS”ga 
uch yil muddatga saylandi.

Mamlakatimiz BMTning 
ushbu muhim organiga 
saylangani Prezidentimiz 

Rezolyutsiyaga 80 dan 
ortiq a’zo mamlakatlar, 
shu jumladan, Markaziy 
Osiyoning barcha davlatlari, 
Armaniston, Birlashgan 
Arab Amirliklari, Bahrayn, 
Belarus, Eron, Indoneziya, 
Kuvayt, Malayziya, Misr, 
Ozarbayjon,  Pokiston, 
Qatar, Rossiya, Saudiya 
Arabistoni,  Turkiya va 
Vengriya hammuall i f l ik 
qilgan.

Hu j j a t  O ‘ zbek i s t on 
rahbariyatining BMT Bosh Assambleyasining 
78-sessiyasi  (2023-yi l )  va SHHTning 
Samarqand sammitida (2022-yil) umumiy 
xavfsizlik va farovonlik yo‘lida hamjihatlik 
ruhini yuksaltirish zarurligi, konstruktiv 
hamkorlikka intilish, shuningdek, tinchlik 
va barqaror farovonlikka erishish uchun 
xalqaro hamjamiyatlarning sa’y-harakatlarini 
safarbar qilish to‘g‘risida bildirilgan qarashlarini 
konseptual tarzda aks ettiradi.

Hujjatda dunyoda diniy va madaniy 
xilmaxillik muhimligi e’tirof etilgan holda, 
barcha madaniyat va tamaddunlarning insoniyat 
taraqqiyotiga qo‘shgan hissasi ijobiy qayd 
etilgan. Turli madaniyatlar va sivilizatsiyalar 

Uchrashuv

MEHNAT MUHOFAZASIDA 
KASABA UYUSHMALARINING 

O‘RNI
Ayni chog‘da Oliy Majlis Senati Raisi, Odam savdosiga qarshi kurashish 

va munosib mehnat masalalari bo‘yicha milliy komissiya raisi T. Norboyeva 
Xalqaro mehnat konferensiyasida ishtirok etish uchun Shveysariyaning Jeneva 
shahrida bo‘lib turibdi.

X a l q a r o  m e h n a t 
tashkilotining mehnatkashlar 
faoliyati bo‘yicha byurosi 
direktori Mariya Xelena Andre 
bilan o‘tkazilgan muloqotda 
x o d i m l a r n i n g  m e h n a t 
huquqlar ini  himoyalash, 
ular i j t imoiy himoyasini 
kuchayt i r ish masala lar i 
atroflicha muhokama qilindi. 

Shu bilan birga, XMT bilan 
hamkorlikda o‘quv dasturlarini 
y o ‘ l g a  q o ‘ y i s h  o r q a l i 
mutaxassislarning malaka 
va salohiyat ini  oshir ish 
yuzasidan fikr almashildi. 

O ‘ z b e k i s t o n d a 
tadbirkorlik faol rivojlanishi 
hamda xusus iy  sek to r 
m u s t a h k a m l a n i s h i  v a 

xalqaro brendlar tomonidan 
O‘zbekiston bozoriga qiziqish 
kuchay ish i  munosabat i 
bilan xususiy korxona va 
korporatsiyalarda kasaba 
uyushmalar i  harakat in i 
rivojlantirish masalalariga 
ham alohida e’tibor qaratildi.

“Xalq so‘zi”.

Biz va jahon

O‘zbekiston o‘z tarixida ilk bor BMTning 
Iqtisodiy va ijtimoiy kengashiga saylandi

S h a v k a t  M i r z i y o y e v 
rahnamoligida O‘zbekistonda 
hayotning barcha jabhasida 
amalga oshirilayotgan izchil 
islohotlar xalqaro hamjamiyat 
va BMTga a’zo davlatlar 
tomonidan keng e ’ t i ro f 
etilganidan dalolatdir.

E s l a t i b  o ‘ t a m i z , 

“ECOSOS” BMTning asosiy 
organi bo‘lib, tashkilotning 
iqtisodiy va ijtimoiy faoliyatini 
muvofiqlashtirishga mas’uldir. 
Kengash Birlashgan Millatlar 
Tashkiloti tizimida barqaror 
r i vo j l a n i s hn i n g  ba r c h a 
uch yo‘nalishi – iqtisodiy, 
ijtimoiy va ekologik jihatdan 
rag‘bat lant i r ish bo‘yicha 
asosiy o‘rinni egallaydi. Uning 
tarkibiga 54 mamlakat kirib, 
uch yillik muddatga saylanadi. 

7-iyun kuni Birlashgan Millatlar Tashkilotining 
Nyu-York shahridagi bosh qarorgohida 2025 – 
2027-yillarga mo‘ljallangan BMTning Iqtisodiy va 
ijtimoiy kengashi (ECOSOS) a’zolari saylovi bo‘lib o‘tdi.

BMT Bosh Assambleyasi  
“Xalqaro sivilizatsiyalar o‘rtasidagi  

muloqot kuni” rezolyutsiyasini qabul qildi
7-iyun kuni BMT Bosh Assambleyasi O‘zbekiston va Xitoy tomonidan ishlab chiqilgan 

“Xalqaro sivilizatsiyalar o‘rtasidagi muloqot kuni” deb nomlangan rezolyutsiyani bir 
ovozdan ma’qulladi.

o‘rtasida bag‘rikenglik, hurmat, muloqot va 
hamkorlik rag‘batlantiriladi.

Rezolyutsiyada sivilizatsiyalar xilmaxilligi 
qadriyatini anglash, muloqot, o‘zaro hurmat 
va global birdamlikni rivojlantirish maqsadida 
10-iyunni Xalqaro sivilizatsiyalar o‘rtasidagi 
muloqot kuni deb e’lon qilish to‘g‘risida qaror 
qabul qilingan.

Eslatib o‘tamiz, 4-iyun kuni BMT Bosh 
Assambleyasi O‘zbekiston tashabbusi bilan 
“Markaziy Osiyo davlatlarining giyohvandlik 
bilan bog‘liq muammolarni samarali hal etish 
va bartaraf etish uchun yagona front bo‘lib 
harakatlanish va hamkorlik qilishga tayyorligi” 
rezolyutsiyasini bir ovozdan qabul qildi. 

“Dunyo” AA.
Nyu-York 

– Bugungi kunda butun xalqaro 
hamjamiyatni tashvishga solayotgan 
sayyoraviy ko‘lamdagi uchta tahdid 
– iqlim o‘zgarishlari, atrof-muhitning 
ifloslanishi va tabiatning buzilishi 
insonlarni ular ega bo‘lgan asosiy 
huquqlar bilan ta’minlash yo‘lida jiddiy 
to‘siq yaratmoqda.

Iqlim o‘zgarishlari va ekologiya 
muammolari insonning yashash, 
sog‘l ig‘ini saqlash, ovqatlanish, 
toza suv iste’mol qilish, xavfsiz 
turarjoyga ega bo‘lish kabi asosiy 
huquqlariga to‘g‘ridan-to‘g‘ri salbiy 
ta’sir ko‘rsatayotgani uchun, bir 
tomondan, hozirgi davrga xos global 
xatarlar hisoblansa, ikkinchi tomondan, 

inson huquqlari sohasidagi jiddiy 
muammolar qatoriga kiradi. BMTning 
Inson huquqlari bo‘yicha kengashi o‘z 
tarixida ilk bor 2021-yilda musaffo, 
sog‘lom va barqaror atrof-muhit 
– bu inson huquqlarining uzviy 
qismi, deb e’tirof etgani hamda bu 
sohada Maxsus ma’ruzachi maqomini 
ta’sis qilgani xuddi shu omillar bilan 
chambarchas bog‘liq. 

Markaziy Osiyo mintaqasi ham 
iqlim o‘zgarishlari va ekstremal ob-
havo hodisalari oldida zaif ekani 
sezildi. Hozirgi vaqtda mintaqa 
mamlakat lar ida kuzat i layotgan 
suv taqchilligi ekinlarni sug‘orish 
imkoniyatlarini cheklamoqda.

O‘zbekistonda iqlim o‘zgarishlariga 
qarshi kurashish, atrof-muhitni 
muhofaza qilish va bioxilmaxillikni 
asrash ishlariga muntazam e’tibor 
qa ra t i l ayo tgan i  j uda  muh im . 
Mamlakatimiz 2017-yil 19-aprelda 
BMTn ing  Nyu-Yorkdag i  bosh 
qarorgohida Parij bitimini imzolagan. 
Hozirgi vaqtda Parij bitimini imzolagan 
mamlakatlarning 180 tasi mazkur hujjat 
ishtirokchisi hisoblanadi. 

Iqlim bo‘yicha ilk global bitim 
hisoblanuvchi 2015-yil 12-dekabrda 

qabul qilingan Parij bitimi O‘zbekiston 
u c h u n  q a t o r  i m k o n i y a t l a r n i 
taqdim etadi. Xususan, energiya 
samaradorligi va energiya tejash 
bo‘yicha davlat dasturlarini amalga 
oshirishda iqlimiy moliyalashtirish 
resurs lar in i  ja lb  q i l ish ,  qayta 
tiklanadigan energiya manbalarini 
rivojlantirish, yer-suv resurslarini 
boshqarishni yaxshilash, salbiy 
ekologik oqibatlarga qarshi kurashish 

Inson huquqlari bo‘yicha IV Samarqand forumi:

STRATEGIYA VA YONDASHUVLARNI  
ISHLAB CHIQISH UCHUN QULAY MAYDON

Tafsilot

Shu yil 13-14-iyun kunlari mamlakatimizda Inson huquqlari 
bo‘yicha IV Samarqand forumi bo‘lib o‘tadi. “Ekologik muammolar: 
o‘zgaruvchan dunyoda inson huquqlari kelajagi, barqaror yechimlar 
topish” mavzuiga bag‘ishlangan ushbu an’anaviy xalqaro anjumanda 
muhokama qilinadigan masalalarning ahamiyati va munozaralardan 
kutilayotgan natijalar haqida Inson huquqlari bo‘yicha O‘zbekiston 
Respublikasi Milliy markazi direktori, BMTning Inson huquqlari 
qo‘mitasi a’zosi Akmal Saidov gazetamizga batafsil ma’lumot berdi.

Energetika tarmog‘ini rivojlantirish va 
barqaror faoliyatini ta’minlash, energiya 
manbalarini va generatsiya quvvatlarini 
ko‘payt i r ish – davlat imiz s iyosat in ing 
ustuvor yo‘nalishi. Shu bilan birga, energiya 
resurslaridan oqilona foydalanmasdan, 
tarmoq va hududlarda, ham ijtimoiy, ham 
iqtisodiy sohalarda energiya samaradorligini 
ta’minlamasdan tizimda yuqori natijalarga erishib 
bo‘lmaydi.

Shu munosabat bilan yig‘ilishda mazkur 
masalalarga alohida e’tibor qaratildi.

O‘tgan yili elektr va gazni tejash bo‘yicha 
tumanbay dasturlar qabul qilindi. Xonadonlar va 
ijtimoiy obyektlarda o‘rnatilgan birgina quyosh 
kollektorlari hisobiga 20 million kilovatt elektr 
tejalmoqda. Sanoat korxonalari ham “yashil” 
energiya manbalarini joriy qilmoqda.

Lekin ayrim hududlarda ishlar sust bo‘lgani 
uchun elektrni iqtisod qilish rejasi to‘liq 
bajarilmayotgani ko‘rsatib o‘tildi.

Yangi ijtimoiy obyektlarni loyihalashtirishda 
energiya tejamkorlik bo‘yicha qat’iy talab 
kiritish, ma’muriy binolar, ko‘p qavatli uylar, 
korxona, savdo va servis binolarida energiya 
samaradorligi yuzasidan texnik shartlarni ishlab 
chiqish zarurligi qayd etildi. 

Yig‘ilishda joriy yilda 1 mingta ijtimoiy 
obyektni kuz-qish mavsumiga tayyorlash 
topshirildi. Jumladan, 251 ta shifoxona, 292 ta 
bog‘cha, 393 ta maktab va internat ta’mirlanadi.

Prezident tarmoq rahbarlari va hokimlarning 
bu yilgi elektr va gazni tejash rejasi qoniqarsiz 
ekanini, ular yanada katta marra olishi shartligini 
ta’kidladi.

Har bir hokimga bittadan tumanni tanlab, uni 
elektr va gazni tejash bo‘yicha namuna qilish 
topshirildi. Ushbu tumanlarda bu yil 750 million 
kilovatt elektr va 550 million kub metr gaz iqtisod 
qilinishiga erishish muhimligi ta’kidlandi.

– Tejash – yo‘qotishlarni kamaytirish, 
tejamkor texnologiyalarni joriy qilish hisobiga 
bo‘lishi shart, – dedi davlatimiz rahbari. 

Yig‘ilishda bundan buyon ilg‘or tajriba asosida 
soha va tarmoqlarda energiya samaradorligini 
baholash bo‘yicha yangicha tizim amal qilishi 
belgilandi.

Bunda yiliga kamida 4 million kilovatt elektr 
yoki 375 ming kub metr gaz sarflaydigan 
yirik iste’molchilar har uch yilda energiya 
auditidan o‘tadi. Energoinspeksiya har yili 
yirik iste’molchilar ro‘yxatini e’lon qilib boradi, 
auditdan o‘tmagan korxonalarga gaz va elektr 
oshirilgan tarifda yetkaziladi.

Mutasaddilarga yil yakunigacha yangi tizim 
bilan bog‘liq texnik reglament va normativ 
hujjatlarni ishlab chiqish vazifasi topshirildi.

Yurtimizda elektromobillar soni oxirgi uch 
yilda 10 karra oshib, 35 mingtaga yetdi. Jizzaxda 
elektromobil ishlab chiqarish yo‘lga qo‘yilmoqda.

Shu munosabat bi lan elektr t izimini 
rivojlantirishda yangi zaryadlash quvvatlarini 
hisobga olish zarurligi ko‘rsatib o‘tildi.

Endi l ikda elektromobi lni  xonadonda 
quvvatlashni rag‘batlantiradigan tungi tarif joriy 
qilinadi. Quvvatlash uskunasiga hisoblagich 
o‘rnatgan aholiga tungi vaqtda quvvatlaganlik 
uchun arzon tarif qo‘llanadi.

Shuningdek, ko‘chalar, ko‘p qavatli uylar 
atrofida 22 kilovattgacha, xonadonda 7 
kilovattgacha zaryadlash stansiyasi o‘rnatish 
mumkin bo‘ladi. Davlat tashkilotlari, savdo 
markazi, mehmonxona va dam olish maskanlari 
avtoturargohida quvvatlash stansiyasi o‘rnatiladi.

Respublikamizdagi 39 mingga yaqin ko‘p 
qavatli uyga 819 ta boshqaruv kompaniyasi 
xizmat ko‘rsatmoqda. Soliq imtiyozi, arzon kredit 
berilgani, eski qarzlar “muzlatilgani” hisobiga 
ular oyoqqa turmoqda. Masalan, bir yil oldin 
133 ta boshqaruv kompaniyasi “og‘ir” toifada 

bo‘lgan bo‘lsa, hozir bunday kompaniya qolmadi. 
Natijada yil boshidan 2 ming 100 ta ko‘p qavatli 
uy ta’mirlandi, 1 millionga yaqin daraxt va gul 
ko‘chatlari ekildi.

Yig‘ilishda hamma joyda ham odamlar 
uylarni boshqarish sifatidan qoniqmayotgani 
qayd etildi. Ko‘plab boshqaruv kompaniyalari 
faqat ko‘chalarni supurish va tozalash, joriy 
ta’mirlash bilan cheklanyapti. Lekin uylar 
atrofini obodonlashtirish, tom, ichki va sug‘orish 
tarmoqlarini soz holda saqlab turish kabi asosiy 
vazifalar e’tibordan chetda qolib ketmoqda.

Yaqinda boshqaruv kompaniyalari xizmati 
uchun tarifning eng kam miqdori belgilandi. Endi 
boshqaruv va ekspluatatsiya sifati ham shunga 
yarasha bo‘lishi lozimligi ko‘rsatib o‘tildi.

Boshqaruv kompaniyalari aholi va kommunal 
tashkilot o‘rtasida “ko‘prik” bo‘lishi kerakligi qayd 
etildi. Bundan buyon qurilganiga ikki yildan 
oshmagan uylarda, ya’ni kafolat muddatida 
muammo chiqsa, pudratchi bilan birga ularni 
bartaraf qilishga mas’ul bo‘lishi belgilandi.

Ko‘p qavatli uylar seysmo-konstruksiyasiga 
noqonuniy o‘zgartir ish kir i t ish holatlari 
kuzatilayotgani, yangi ko‘p qavatli uylarda bino 
cho‘kishi, ularda yoriqlar yuzaga kelayotgani, 
sho‘rlanish va sifat bo‘yicha aholidan e’tirozlar 
bo‘layotgani qayd etildi.

Mas’ul tashkilotlarga uylar xavfsizligi 
va infratuzilma sifati bo‘yicha pudratchilar 
majburiyati bajarilishini qat’iy nazoratga olish, 
konstruksiyani noqonuniy o‘zgartirish holatlarini 
erta aniqlash tizimini joriy qilish topshirildi.

Bu yilgi kuz-qish mavsumiga tayyorgarlik 
bo‘yicha har bir mahalladagi haqiqiy ahvol 
o‘rganildi, tumanlar kesimida dastur ishlab 
chiqildi. Tayyorgarlik ishlariga o‘tgan yilgi 14 
trillion so‘mga qo‘shimcha yana 14 trillion so‘m 
ajratilishi belgilandi.

Yil boshidan viloyatlarda 250 ta avariyaviy 

o‘chish ro‘y bergan, oqibatda ayrim joylardagi 
iste’molchilarga elektr barqaror yetkazilmagan. 
Shuningdek, ba’zi ko‘p qavatli uylardagi elektr 
qutilar va undagi simlar muddatini o‘tab bo‘lgan.

Mutasaddilarga bu boradagi kamchiliklarni 
to‘liq bartaraf etish topshirildi. Ishlarni eng og‘ir 
mahallalardan boshlab, yil yakunigacha 30 
ming kilometr tarmoq, 10 mingta transformatorni 
yaxshilash vazifasi qo‘yildi.

Yig‘ilishda energetikaning resurs bazasini 
mustahkamlash masalalari ham ko‘rib chiqildi.

Barcha generatsiya manbalari hisobidan 
joriy yilda 4 gigavattlik elektr stansiyalarini ishga 
tushirish rejalashtirilgan. Bundan tashqari, 850 
kilometr magistral tarmoq va 9 ta podstansiyani 
kapital ta’mirlash, 595 kilometr elektr tarmog‘i va 
4 ta yangi podstansiyani ishga tushirish rejalari 
belgilab olindi.

Issiqlik elektr stansiyalari barqaror ishlashi, 
aholi va ijtimoiy soha ehtiyojlari uchun joriy yilda 
ko‘mir qazib chiqarish hajmini yanada oshirish 
zarurligi qayd etildi. Bundan tashqari, mazut va 
ko‘mir ikki yilga boj to‘lovlaridan ozod qilinishi, 
ko‘mir importi uchun uch yil muddatga revolver 
kreditlar berilishi belgilandi.

Oktabr – dekabr oylarida iste’molchilarga 
163 ming tonna suyultirilgan gaz yetkazib berish 
topshirildi. Shuningdek, viloyat hokimlariga 
300 dan ziyod olis mahallalar uchun ko‘mir, 
suyultirilgan gaz va asosiy turdagi oziq-ovqat 
zaxirasini yaratishga topshiriq berildi.

Kuz-qish mavsumida aholini issiqlik va 
ichimlik suvi bilan kafolatli ta’minlash uchun 
qozonxona, qozon va issiqlik tarmoqlarini 
yaxshilash, suv tarmoqlari va nasoslarni 
ta’mirlash vazifalari belgilab olindi.

Yig‘ilish davomida tarmoq va hududlar 
rahbarlarining hisobotlari tinglandi.

O‘zA.

TARMOQ VA HUDUDLARDA ENERGIYA SAMARADORLIGINI OSHIRISH VA KUZ-QISH 
MAVSUMIGA PUXTA TAYYORGARLIK KO‘RISH BO‘YICHA VAZIFALAR BELGILANDI

Prezident Shavkat Mirziyoyev raisligida 10-iyun kuni energiya resurslaridan foydalanish samaradorligini  
oshirish hamda energetika sohasi obyektlarining kuz-qish mavsumida barqaror ishlashini ta’minlash  

chora-tadbirlari yuzasidan videoselektor yig‘ilishi bo‘lib o‘tdi.

O‘zbekistonda 2024/2025 o‘quv yili uchun 1-sinfga qabul 20-iyundan boshlanadi.

Shaharsozlikka oid talablarga qat’iy 
rioya etiladi

Tadbirkorlar va ishbilarmonlar harakati 
– O‘zbekiston Liberal-demokratik partiyasi 
fraksiyasi yig‘i l ishida dastlab Prezidentimiz 
Shavkat Mirziyoyevning shu yil 6-iyun kuni Turkiya 
Respublikasiga rasmiy tashrifining ahamiyati 
muhokama markazida bo‘ldi.

Munozaralar davomida fraksiya a’zolari mazkur 
tashrif O‘zbekiston bilan Turkiya o‘rtasidagi 
munosabatlarni sifat va mazmun jihatdan boyitib, 
o‘zaro manfaatli hamkorlikni yanada yuqori bosqichga 
ko‘tarishga xizmat qilishini alohida qayd etdilar.

Yig‘ilishda, shuningdek, “Seysmik xavfsizlikni 
ta’minlash tizimi takomillashtirilishi munosabati bilan 
O‘zbekiston Respublikasining ayrim qonun hujjatlariga 
o‘zgartirishlar kiritish to‘g‘risida”gi qonun loyihasi ko‘rib 
chiqildi.

Mazkur qonun loyihasi bilan Jinoyat, Jinoyat-
protsessual, Ma’muriy javobgarlik to‘g‘risidagi 
kodekslarga hamda “Litsenziyalash, ruxsat berish va 
xabardor qilish tartib-taomillari to‘g‘risida”gi Qonunga 
shaharsozlikka oid qonunchilik talablarini buzganlik 
uchun ma’muriy va jinoiy javobgarlikni kuchaytirishga 
qaratilgan o‘zgartirishlar kiritish nazarda tutilmoqda.

Muhokama davomida fraksiya a’zosi Qahramon 
Ergashev qonun loyihasini ikkinchi o‘qishga tayyorlash 
jarayonida mas’ul qo‘mita tomonidan ishchi guruh 
a’zolari bilan birgalikda bir qator ishlar amalga 
oshirilganini qayd etdi.

Deputatning aytishicha, loyihani birinchi o‘qishda 
ko‘rib chiqish davomida berilgan barcha takliflar ishchi 
guruh yig‘ilishlarida chuqur tahlil qilinib, ularning 
aksariyati hujjat matnida aks ettirilgan. 

Mazkur qonun loyihasi qurilishlar sifatini oshirishga, 
binolar va inshootlar qonunga xilof ravishda 
qurilishining oldini olishga hamda shaharsozlik 
to‘g‘risidagi qonunchilik talablariga qat’iy rioya etilishini 
ta’minlashga xizmat qiladi.

Davlat xizmatiga kirishda  
teng huquqqa egalik  

ta’minlanadi
O‘zbekiston “Milliy tiklanish” demokratik 

partiyasi fraksiyasi yig‘ilishida “O‘zbekiston 
Respubl ikasin ing ayr im qonun huj jat lar iga 
O‘zbekiston Respublikasi Konstitutsiyasining 
qoidalarini amalga oshirishga qaratilgan qo‘shimcha 
va o‘zgartirishlar kiritish to‘g‘risida”gi qonun loyihasi 
qizg‘in muhokamaga sabab bo‘ldi. 

Bugungi kunda fuqarolarni ularning yaqin 
qarindoshlarida sudlanganlik, shu jumladan, 
tugallangan sudlanganlik holati mavjudligi sababli 
ishga qabul qilishni qonunga xilof ravishda rad 
etish hollari mavjud. Shu bois bir guruh deputatlar 
tomonidan qonunchilik tashabbusi huquqi asosida 
mazkur qonun loyihasi tayyorlandi.

Bu bilan fuqarolarni ishga qabul qilishni qonunga 
xilof ravishda rad etishni taqiqlash, shuningdek, 
fuqarolarning mehnatga oid huquqlarini ishonchli 
himoya qilish va ularning mehnat munosabatlarida 
qo‘shimcha kafolatlar yaratish maqsadida “Davlat 
fuqarolik xizmati to‘g‘risida”gi Qonunga hamda 
Mehnat kodeksiga qo‘shimcha va o‘zgartirishlar 
kiritilmoqda.

Mazkur qonun loyihasining qabul qil inishi 
fuqarolar himoyasining huquqiy kafolatlarini 

mustahkamlashga yo‘l ochishini inobatga olgan 
holda u qo‘llab-quvvatlandi. 

Hukumat a’zolarining shaxsiy 
mas’uliyati oshadi

O‘zbekiston “Adolat” sotsial-demokratik 
partiyasi fraksiyasi yig‘ilishida “O‘zbekiston 
Respublikasi Vazirlar Mahkamasi to‘g‘risida”gi 
Konstitutsiyaviy qonun loyihasi obdan ko‘rib 
chiqildi. 

U s h b u  q o n u n  l o y i h a s i  b i l a n  Va z i r l a r 
Mahkamasining maqomi, tarkibi, uni shakllantirish 
tartibi, vakolatlari hamda faoliyatini tashkil etishga 
oid bir qator yangiliklar nazarda tutilmoqda. 

Fraksiya a’zosi Muhammadjon Valiyev qonun 
loyihasini ikkinchi o‘qishga tayyorlash jarayonida 
uning birinchi o‘qishdagi muhokamalari chog‘ida 
deputatlar tomonidan berilgan takliflar e’tiborga 
olingani va loyiha matnida aks etganini urg‘uladi. 

Ta’kidlab o‘t i lganidek, qonun loyihasining 
qabul qilinishi Vazirlar Mahkamasi ishini sifat 
jihatdan yangi bosqichga olib chiqish, zamonaviy 
mexanizmlarni joriy etish, Hukumat a’zolarining 
biriktirilgan sohalarda aniq natijalarga erishishi 
uchun shaxsiy mas’uliyatini oshirishga xizmat 
qiladi. 

“Sudlarda ishlar ko‘rilishida prokuror vakolatini 
ta’minlash faoliyati yanada takomillashtirilishi 
munosabati bilan O‘zbekiston Respublikasining 
ay r im  qonun  hu j j a t l a r iga  o ‘ zgar t i r i sh  va 
qo‘shimchalar kiritish to‘g‘risida”gi qonun loyihasini 
fraksiya a’zolari partiya saylovoldi dasturida 
belgilangan maqsad va vazifalardan kelib chiqqan 
holda qizg‘in muhokama qildi. 

Taklif etilayotgan qonun loyihasi bilan Fuqarolik 
protsessual, Iqtisodiy protsessual va Ma’muriy 
sud ishlarini yuritish to‘g‘risidagi kodekslarga 
o‘zgartirish va qo‘shimchalar kiritilmoqda. Xususan, 
sudlarda davlat manfaatiga oid qaysi iqtisodiy va 
fuqarolik ishlarining ko‘rilishida prokuror ishtirok 
etishi aniq belgilanmoqda.

Fraksiya a’zosi Gulruh Agzamova qonun 
loyihasining ahamiyatiga to‘xtalib, loyiha yuzasidan 
o‘z fikr-mulohazasini, takliflarini bildirdi. Ayrim 
normalar bo‘yicha aniqlashtiruvchi savollar o‘rtaga 
tashlandi. Qonun tashabbuskorlari ko‘tarilgan 
masalalar bo‘yicha batafsil tushuntirish berib o‘tdi.

Qonunchilik hujjatlariga qanday 
o‘zgartirish va qo‘shimchalar 

kiritilmoqda? 
O‘zbekiston Xalq demokratik partiyasi 

fraksiyasi a’zolari O‘zbekiston Respublikasining 
ayrim qonun hujjatlariga O‘zbekiston Respublikasi 
Konstitutsiyasining qoidalarini amalga oshirishga 
qaratilgan qo‘shimcha va o‘zgartirishlar kiritish 
to‘g‘risidagi qonun loyihasini muhokama etdilar. 

Ayt i lganidek, mazkur huj jatning maqsadi 
yangi tahrirdagi Konstitutsiya normalarining 
amaliyotda ishlashiga erishish, fuqarolarni ishga 
qabul qilishni qonunga xilof ravishda rad etishni 
taqiqlash, shuningdek, fuqarolarning mehnatga 
oid huquqlarini ishonchli himoyalash va ularning 
mehnat munosabatlarida qo‘shimcha kafolatlar 
yaratishdan iboratdir. 

Yig‘ilishda qonun loyihasi yuzasidan bir qator 
savollar o‘rtaga tashlandi. Fikr-mulohazalar 
bildirilgach, hujjat fraksiya a’zolari tomonidan to‘la 
qo‘llab-quvvatlandi. 

Yig‘ilishda, shuningdek, “Seysmik xavfsizlikni 
ta’minlash tizimi takomillashtirilishi munosabati 
bilan O‘zbekiston Respublikasining ayrim qonun 
hujjatlariga o‘zgartirishlar kiritish to‘g‘risida”gi 
qonun loyihasi savol-javob va bahs-munozaralarga 
boy tarzda o‘tdi. 

Ta ’ k id langan idek ,  seysmik  xav fs i z l i kn i 
ta’minlash hamda binolar va inshootlarning 
zilzilaga bardoshliligini oshirish masalasi ham 
dolzarb vazifalardan biri bo‘lib turibdi. Binolar va 
inshootlarni qurishni hamda ta’mirlashni bajaruvchi 
tashkilotlarning mas’uliyatini oshirish, shaharsozlik 
to‘g‘risidagi qonunchilikda belgilangan talablarga 
qat’iy rioya etilishi ustidan nazoratni kuchaytirish 
zarurati ham mavjud. 

Mazkur  qonun loy ihas i  b i lan  b i r  qa tor 
q o n u n c h i l i k  h u j j a t l a r i g a  o ‘ z g a r t i r i s h  v a 
qo‘shimchalar kiritish ko‘zda tutilgan. Xususan, 
J inoyat kodeksiga shaharsozl ik sohasidagi 
vakolatli davlat organlarining ruxsatisiz obyektlarni 
qurganlik, binolar va inshootlarni aholi punktlarining 
tasdiqlangan bosh rejalarini, ularni rejalashtirish va 
qurish loyihalarini buzgan holda loyihalashtirganlik, 
rekonstruksiya qilganlik va qurganlik uchun 
javobgarlik yuzaga kelishini nazarda tutuvchi 
o‘zgartirishlar kiritish belgilanmoqda.

Deputatlar hozirgi kunda qurilishlar bilan bog‘liq 
muammolar va ularning yechimi yuzasidan savollar 

bilan murojaat qildi. 
Qurilishlar sifatini oshirish, binolar va inshootlar 

qonunga xilof ravishda qurilishining oldini olish 
hamda shaharsozlik to‘g‘risidagi qonunchilik 
talablariga qat’iy rioya etilishini ta’minlashga 
qarat i lgan huj jatni  yanada takomil lasht ir ish 
yuzasidan takliflar berilgach, qonun loyihasi 
qo‘llab-quvvatlandi. 

Atrof-muhit muhofazasiga  
oid vakolatlar qayta ko‘rib chiqiladi

O‘zbekiston Ekologik partiyasi fraksiyasi 
yig‘ilishida “O‘zbekiston Respublikasi Vazirlar 
Mahkamasi to‘g‘risida”gi Konstitutsiyaviy qonun 
loyihasi ko‘rib chiqildi. 

Muhokama avvalida qonun loyihasiga mas’ul 
qo‘mita tomonidan loyihani ikkinchi o‘qishga tayyorlash 
davomida unga kiritilgan o‘zgartirish va qo‘shimchalar 
haqida ma’lumot berib o‘tildi. 

Qonun loyihasi bilan amaldagi “O‘zbekiston 
Respublikasi Vazirlar Mahkamasi to‘g‘risida”gi 
Qonunga yangi tahrirdagi Konstitutsiyamizda 
belgilangan normalardan kelib chiqib tegishli 
o‘zgartirish va qo‘shimchalar kiritilmoqda. Xususan, 
Hukumatning iqtisodiyot, budjet, moliya va soliq, 
ijtimoiy soha, ekologiya va atrof-muhitni muhofaza 
qilish yo‘nalishlaridagi vakolatlari qayta ko‘rib 
chiqilmoqda. 

Ya’ni Vazirlar Mahkamasi ekologiya va atrof-muhitni 
muhofaza qilish, ekologik xavfsizlikni ta’minlash, iqlim 
o‘zgarishiga, epidemiyalarga, pandemiyalarga qarshi 
kurashish, ularning oqibatlarini yumshatish sohalarida 
yagona davlat siyosati amalga oshirilishini ta’minlashi, 
tabiiy resurslarni, jumladan, yer, yer osti boyliklari, 
suv, o‘simlik va hayvonot dunyosini hamda boshqa 
tabiiy resurslarni muhofaza qilish, ulardan oqilona 
foydalanish, tabiatdan foydalanishni tartibga solish 
bo‘yicha faoliyatni tashkil etishi belgilanmoqda.

Shu bilan birga, loyihada Hukumatning asosiy 
vazifalari ham ko‘rsatib o‘tilmoqda. 

 Qizg‘in muhokama yakunida qonun loyihasi 
qo‘llab-quvvatlandi.

Fraksiyalar yig‘ilishlarida muhokama qilingan qonun 
loyihalarini takomillashtirishga qaratilgan bir qator 
taklif va tavsiyalar berildi hamda qo‘llab-quvvatlandi. 
Shuningdek, kun tartibidagi boshqa masalalar ham 
ko‘rib chiqildi va tegishli qarorlar qabul qilindi.

“Xalq so‘zi”.

Munosabat

Barcha yo‘nalishga  
kuchli sur’at bag‘ishladi

Oxirgi bir necha yilda O‘zbekiston va Turkiya 
munosabatlarida ochiqlik, ishonch va samimiylik ustuvorlik 
qilib kelmoqda. Bu bejiz emas. Bizni qon-qardoshlik rishtalari, 
diniy va milliy qadriyatlar o‘zaro bog‘lab turadi. Ikki davlat 
yetakchilarining o‘zaro sa’y-harakatlari esa intilishlarimizga 
yangicha sur’at bag‘ishlamoqda.

Buni Prezidentimizning yaqinda 
Turkiyaga rasmiy tashrifi natijalari 
misolida ham ko‘rish qiyin emas. 

Tashrif doirasida Prezidentlar 
Shavkat Mirziyoyev va Rejep 
Tayy ip  Erdog‘an ra is l ig ida 
O‘zbekiston – Turkiya ol iy 
darajadagi Strategik hamkorlik 
kengashining uchinchi yig‘ilishi 
yuqori saviyada bo‘lib o‘tganligini 
alohida ta’kidlash zarur. Negaki, 
bu yig‘in ikki taraf ishbilarmonlari 
uchun ham katta manfaatlar 
keltirishi kutilyapti.

Xo‘sh, ushbu strategik yig‘ilish 
mamlakatlarimiz iqtisodiy rivoji 
uchun qanday ahamiyatga ega, 
sodda qilib aytganda, u bizga nima 
beradi?

Dav la t im iz  rahbar i  shu 
yig‘ilish mohiyati va ahamiyati 
xususida to‘xtalar ekan, Strategik 
hamkorlik kengashining tashkil 
etilishi O‘zbekiston – Turkiya 
munosabatlari tarixida yangi sahifa 
ochdi va sheriklikning barcha 
sohasida yanada rivojlanishga 
kuchli sur’at bag‘ishladi, deya 
alohida ta’kidladi.

Darhaqiqat shunday. So‘nggi 
yillarda o‘zaro savdo hajmi 1,5 
barobar, qo‘shma korxonalar soni 
2 barobar, iqtisodiyotimizga turk 
investitsiyasi hajmi 2,5 barobar 
oshgani e’tiborga molik. Shularga 
mos ravishda ikki davlat yirik 
shaharlari o‘rtasida haftasiga 90 
ta parvoz amalga oshirilmoqda, 
Turkiyadan kelayotgan sayyohlar 
oqimi esa 3 barobar ko‘paydi.

Oldimizga qo‘yilgan maqsadlar 

YUTUQLARIMIZ XALQARO DARAJADA 
E’TIROF ETILMOQDA

Keyingi yillarda mamlakatimizda fuqarolar huquqlari, erkinliklari va 
qonuniy manfaatlarini himoya qilish, mehnat munosabatlarini xalqaro 
standartlar asosida takomillashtirish borasida keng ko‘lamli islohotlar 
amalga oshirilayotganini barchamiz ko‘rib-bilib turibmiz. 

Faxr

FUQAROLAR HIMOYASINING HUQUQIY KAFOLATLARI MUSTAHKAMLANADI

Qonunchilik palatasi fraksiyalarida 

Siyosiy partiyalarning Oliy Majlis Qonunchilik palatasidagi fraksiyalarining yig‘ilishlari bo‘lib 
o‘tdi. Ularda quyi palataning navbatdagi majlisi kun tartibiga kiritilishi rejalashtirilayotgan bir 
qator qonun loyihalari ko‘rib chiqildi. Deputatlar muhokamalar chog‘ida qonun loyihalarining 
ahamiyati, konseptual jihatlariga e’tibor qaratib, ularni o‘z partiya maqsad va vazifalaridan kelib 
chiqqan holda yanada takomillashtirishga oid muhim takliflarini bildirdi. 

O‘zbekiston – JST: 

Global iqtisodiy va savdo aloqalari yanada kengayadi
yanada zalvarli. Aniq aytadigan 
bo‘lsak, yaqin kelajakda ikki 
tomonlama savdo hajmini 5 
milliard dollarga yetkazish maqsad 
qilingan.

Qolaversa, muzokaralarda 
i k k i  t o m o n l a m a  s a v d o -
iqtisodiy hamkorlikni yanada 
rivojlantirish maqsadida sanoat 
kooperatsiyasini kuchaytirish, 
yuqori qo‘shilgan qiymatga ega 
mahsulotlar ishlab chiqarishni 
mahalliylashtirish va birgalikda 
uchinchi davlatlar bozorlariga 
chiqish muhimligi ta’kidlandiki, bu 
biz uchun ayni muddaodir.

Tashrif  chog‘ida imtiyozl i 
savdo to‘g‘risidagi bitim doirasida 
bojxona tariflarini pasaytirish 
va Is tanbulda O‘zbek is ton 
savdo vakolatxonasini ochish 
masala lar ida ke l ishuv larga 
erishilganini ham muhim voqelik 
sifatida keltirish mumkin.

Ushbu tashr i f  davomida 
parlamentlararo aloqalar va 
madaniy-gumanitar almashinuvlar 
yo‘nalishlarida salmoqli natijalarga 
erishilgani ham tarixiy ahamiyat 
kasb etdi.

Umuman, bu tashrif davomida 
ko‘plab kelishuvlarga erishildi va 
muhim hujjatlar imzolandiki, ularni 
hayotga tatbiq qilish mutasaddilar 
qatorida biz, xalq vakillaridan ham 
katta mas’uliyat talab etadi.

Kobul TURSUNOV, 
Oliy Majlis Senatining 

Budjet va iqtisodiy 
islohotlar masalalari 

qo‘mitasi raisi o‘rinbosari.

Xususan, o‘tgan qisqa vaqt ichida 
bolalar mehnati, ayniqsa, majburiy 
mehnatga to‘liq barham berildi. 
Ayni chog‘da munosib mehnat 
tamoyillari ilgari surilmoqda, xalqaro 
mehnat, ishlab chiqarish, texnik va 
ekologik standartlarni keng tatbiq 
etish masalalariga ham alohida 
e’tibor qaratib kelinayotir.

B u  b o r a d a g i  y u t u q l a r i m i z 
xalqaro tuzilmalar va ekspertlar 
tomonidan ham e’tirof etilayotgani 
yur tdosh la r im izn i  quvont i r i sh i 

tabiiydir. Kecha yana bir xushxabar 
tarqaldi. Gap shundaki, Jeneva 
shahrida bo‘lib o‘tayotgan Xalqaro 
m e h n a t  k o n f e r e n s i y a s i n i n g 
112-sessiyasi doirasida Xalqaro 
mehnat tashkiloti Ma’muriy kengashi 
a’zoligiga saylovlarda eng ko‘p 
ovoz to‘plab tarixda ilk marotaba 
O ‘zbek is ton  mazkur  kengash 
a’zoligiga saylandi.

Shu o‘rinda bu tuzilma haqida 
qisqacha ma’lumot berib o‘tsak. 
Ma’lumki, Xalqaro mehnat tashkiloti 

Bi r lashgan Mi l lat lar  Tashki lot i 
t i z i m i n i n g  i x t i s o s l a s h t i r i l g a n 
muassasasi bo‘lib, u ijtimoiy adolat 
tamoyillarini, xalqaro tan olingan 
inson huquqlarini, mehnat sohasidagi 
huquqlarni ilgari suradi. Tashkilot 
1919-yilda tashkil topgan hamda 
1946-yilda BMT tizimiga kirgan 
birinchi ixtisoslashtirilgan muassasa 
bo‘ldi. Xalqaro mehnat me’yorlarini 
belgilab qo‘yishda XMT konvensiya 
va tavsiyalari alohida ahamiyatga ega.

Sal ilgariroq aytilganidek, bu 
boradagi ishlar xalqaro hamjamiyat, 
xususan, Xalqaro mehnat tashkiloti 
t omon idan  e ’ t i r o f  e t i lmoqda , 
muhimi, qator xalqaro anjumanlarda 
O‘zbekiston qisqa muddatlarda 
yuqori natijaga erishgan mamlakat 
sifatida boshqa davlatlar uchun 
namuna qilib ko‘rsatib kelinmoqda. 

XMT Ma’muriy kengashi a’zoligiga 
s a y l a n i s h i m i z  n a v b a t d a g i 
yutuqlarimizdan bo‘ldi.

Albatta, bu O‘zbekistonga global 
mehnat siyosatini ishlab chiqish 
hamda Xalqaro mehnat tashkiloti 
tomonidan qabul  q i l inayotgan 
qarorlar, mehnat munosabatlari 
t iz imini  takomil lasht ir ishga oid 
takliflar, yangi g‘oyalarni ishlab 
chiqishda bevosi ta qatnashish 
imkonini beradi.

G a p  x a l q a r o  m a y d o n d a g i 
yutuqlarimiz haqida ketar ekan, joriy 
yil 7-iyun kuni Birlashgan Millatlar 
Tashkilotining Nyu-York shahridagi 
bosh qarorgohida 2025 – 2027-yillar 
uchun BMT Iqtisodiy va ijtimoiy 
kengashi a’zoligiga bo‘lib o‘tgan 
saylov xususida to‘xtalmaslikning 
iloji yo‘q. Unda yashirin ovoz berish 

nat i ja lar iga ko ‘ ra  O‘zbek is ton 
R e s p u b l i k a s i  B M T g a  a ’ z o 
davlatlardan 185 tasining ovozini 
olgan holda o‘z tarixida birinchi 
marta kengash a’zoligiga saylandi.

Ma’lumki, kengash uch yil l ik 
m u d d a t g a  s a y l a n a d i g a n  5 4 
a’zodan iborat bo‘l ib, BMTning 
asosiy organi hisoblanadi. Ushbu 
tuzi lma BMT t izimida barqaror 
rivojlanishning barcha yo‘nalishi, 
ya’ni iqtisodiy, ijtimoiy va ekologik 
jihatdan rag‘batlantirishda asosiy 
o‘rin egallaydi. 

Keltirib o‘tilgan har ikkala yutuq 
ham yurtimizda amalga oshirilayotgan 
k o ‘ l a m l i  i s l o h o t l a r  x a l q a r o 
hamjamiyat va BMTga a’zo davlatlar 
tomonidan yuksak darajada e’tirof 
etilayotganligidan dalolat beradi. 

Anvar TO‘YCHIYEV, 
Oliy Majlis Senatining 

Xalqaro munosabatlar, tashqi 
iqtisodiy aloqalar, xorijiy 
investitsiyalar va turizm 

masalalari qo‘mitasida doimiy 
asosda ishlovchi senator.

Bu borada mamlakatimizda so‘nggi yillarda 
dunyo bozorlarida talab yuqori bo‘lgan yarim 
tayyor va tayyor mahsulot ishlab chiqarishga, 
xomashyo eksportidan tayyor mahsulotlar 
eksportiga o‘tish, sanoat rivojini sifat jihatdan 
yanada yuqori bosqichga olib chiqish bo‘yicha jadal 
islohotlar amalga oshirilmoqda. Natijada mamlakat 
eksportida ham tayyor mahsulotlar ulushi 
ortmoqda. Xususan, mamlakat eksporti hajmida 
salmoqli o‘rinni egallagan paxta xomashyosi 
va tabiiy gazni eksport qilish hajmi yildan-yilga 
kamaytirilib, tayyor mahsulotlar ulushi ortmoqda.

Shu bois mamlakat eksporti geografiyasini 
yanada kengaytirish maqsadida yangi bozorlar 
topish, chet davlatlar va xalqaro tashkilotlar 
bilan ikki va ko‘p tomonlama munosabatlarni har 
taraflama rivojlantirishga qaratilgan tinchliksevar 
tashqi siyosat jadal ro‘yobga chiqarilyapti. 

Yurtimizda ushbu yo‘nalishda olib borilayotgan 
islohotlar jarayonida tashqi iqtisodiy va savdo 
munosabatlarini rivojlantirishga, shuningdek, 
O‘zbekiston Respublikasining Jahon savdo 
tashkiloti (JST)ga a’zo bo‘lish jarayonini sifatli 
amalga oshirishni ta’minlashga alohida e’tibor 
qaratilmoqda. 

Avvalo, ta’kidlash lozimki, JST davlatlar 
o‘rtasidagi savdoni tart ibga solish bi lan 
shug‘ullanuvchi nufuzli xalqaro tashkilot hisoblanadi. 
Unga a’zo mamlakatlar soni 166 ta va jahon 
savdosining 95 foizi ular hissasiga to‘g‘ri keladi. 

O‘zbekiston Respublikasining JSTga a’zo 
bo‘lishi bugungi kunda oldimizda turgan dolzarb 
vazifa bo‘lib, bu mamlakatimizga boshqa davlatlar 
bilan global iqtisodiy va savdo munosabatlarini 
kengayt ir ish, tashqi raqobatbardoshl ikni 
kuchaytirish kabi jarayonlarni tezlashtirish uchun 
zamin yaratadi. Tashqi savdoda tayyor mahsulot 
eksporti hajmini oshirish uchun keng imkoniyatlar 
eshigini ochadi, desak, mubolag‘a bo‘lmaydi.

Sababi JSTga a’zo davlat xalqaro savdoning 
teng huquqli subyekti sifatida boshqa a’zo 
mamlakatlar bilan bir xil imkoniyatlar asosida tashqi 
iqtisodiy va savdo aloqalarini olib boradi. Shu bois 
mamlakatimizda keyingi yillarda JSTga a’zolikni 
amalga oshirish bo‘yicha ishlar jadal sur’atlarda 
olib borilmoqda. Xususan, Hukumat tomonidan 
JSTga a’zo davlatlar bilan ko‘p tomonlama va ikki 
tomonlama muzokaralarni yakunlash bo‘yicha 
salmoqli ishlar qilindi. JST bitimlari talablariga 
muvofiqlashtirish uchun amaldagi qonunchilikka 
tegishli o‘zgartirish va qo‘shimchalar kiritilmoqda. 

Binobarin, 2022 – 2026-yillarga mo‘ljallangan 
Yangi O‘zbekistonning taraqqiyot strategiyasida 
JSTga to‘laqonli a’zo bo‘lish uchun ustuvor 
vazifalar belgilangan. Bu borada davlat rahbarining 
bir qator Farmon va qarorlari ham qabul qilingan.

X u s u s a n ,  y a q i n d a  “ O ‘ z b e k i s t o n 
Respublikasining Jahon savdo tashkilotiga a’zo 
bo‘lish jarayonini jadallashtirishga doir qo‘shimcha 
chora-tadbirlar to‘g‘risida”gi Prezident qarori 
imzolandi. 

Unda O‘zbekiston Respublikasining Jahon 

savdo tashkilotiga a’zo bo‘lish jarayonini 
tezlashtirish va sifatli amalga oshirishni ta’minlash 
maqsadida unga a’zo mamlakatlar bilan bozorga 
kirish yo‘nalishidagi muzokaralarda O‘zbekiston 
Respublikasining pozitsiyasini aniq belgilab 
olish, milliy qonunchilikni JSTning bitim, qoida 
va me’yorlariga muvofiqlashtirish bo‘yicha 
takliflar ishlab chiqish va milliy qonunchilikka 
implementatsiya qilish vazifasi belgilab berildi.

Bundan tashqari, 2024-yilning 3-iyun kuni 
“Bozor islohotlarini yanada jadallashtirish va 
O‘zbekiston Respublikasi milliy qonunchiligini 
Jahon savdo tashkiloti bitimlariga muvofiqlashtirish 
bo‘yicha navbatdagi chora-tadbirlar to‘g‘risida”gi 
Farmon qabul qilindi. 

Ushbu hujjatga ko‘ra milliy iqtisodiyotning 
mavjud salohiyatini ro‘yobga chiqarish, uning 
global ishlab chiqarish va qo‘shilgan qiymat 
zanjiriga integratsiyasini yanada chuqurlashtirish, 
erkin bozor tamoyillarini amalda tatbiq etishni 
kengaytirish hamda O‘zbekistonning Jahon savdo 
tashkilotiga a’zoligiga erishishni jadallashtirish 
maqsadida mahalliy korxonalarga qonunchilik 
bilan taqdim etilgan ko‘plab maxsus (eksklyuziv) 
huquqlar va imtiyozlar bekor qilinishi belgilandi. 

Shuningdek, importga keladigan va o‘zimizda 
ishlab chiqariladigan aksiz solig‘i to‘lanadigan 
tovarlar uchun aksiz solig‘i stavkalarini bosqichma-
bosqich birxillashtirish, ayrim mahsulotlar 
eksportiga qo‘yilgan cheklovlarni bekor qilish, 
yurtimizda amalda bo‘lgan bojxona boji, yig‘imlari 
va qiymatini JSTning tariflar va savdo bo‘yicha 
bosh bitimi talablariga muvofiqlashtirish, samarasi 
past bo‘lgan soliq va bojxona imtiyozlarini bekor 
qilishga qaratilgan ko‘plab huquqiy asoslar qayta 
ko‘rib chiqiladi.

Bundan tashqari, 2025-yil 1-yanvardan boshlab 
budjet buyurtmachilari tomonidan budjetdan 
tashqari mablag‘lar hisobidan tuziladigan 
shartnomalar bo‘yicha to‘lovlar ham endilikda 
tegishli tartibda g‘aznachilikda ro‘yxatdan 
o‘tkazilgandan so‘ngra amalga oshirilishi belgilandi. 

Shu o‘rinda JSTga a’zolik O‘zbekistonga nima 
beradi, qanday manfaat ko‘ramiz, degan savollar 
tug‘ilishi tabiiy. Bunga quyidagicha javob bersak 
bo‘ladi:

birinchidan, JSTga a’zolik O‘zbekistonda 
iqtisodiy taraqqiyotga kuchli turtki beradi. Avvalo, 
yangi sarmoyalar asosida qo‘shimcha ish o‘rinlari 
yaratiladi, mahalliy ishlab chiqaruvchilar mahsulot 
sifatini oshirib, dunyo bozoridagi kuchli raqobatga 
ko‘nikadi; 

ikkinchidan, iste’molchilarning arzon va sifatli 
tovarlar hamda xizmatlarni tanlash imkoniyati 
yuzaga keladi;

uchinchidan, mamlakat jahon miqyosidagi 
savdo siyosati bo‘yicha muhim qarorlarni qabul 
qilishda ishtirok etadi, ya’ni tashkilot yig‘ilishida 
qatnashadigan har bir davlat o‘z ovoziga ega 
bo‘ladi; 

to‘rtinchidan, bojxona ma’muriyatchiligi va 
qonunchilik bo‘yicha institutsional islohotlarni 
amalga oshirish, tizimdagi korrupsiya darajasini 
kamaytirishga ko‘mak beradi; 

beshinchidan, dunyo miqyosidagi ilmiy-
texnik rivojlanish jarayoniga integratsiyalashuvni 
tezlashtiradi.

U m u m a n  a y t g a n d a ,  J S T g a  a ’ z o l i k 
mamlakatimizda raqobat muhiti yaxshilanishiga, 
monopoliyaning oldi olinishiga va inflyatsiya 
darajasi kamayishiga xizmat qiladi. 

Abdug‘ani UMIROV,
Oliy Majlis Qonunchilik palatasi deputati. 

Jahon bozorlarida raqobat tobora keskinlashib borayotgan ayni paytda ishlab 
chiqarilayotgan mahsulotlar sifatiga yangi talablarning paydo bo‘lishi mavjud xomashyo 
mahsulotlaridan raqobatga chidamli, bozorda talab yuqori bo‘lgan buyumlar chiqarishni 
taqozo qilmoqda. 

Fikr

Kecha respublikamizda yangi – “Mening bog‘im” loyihasiga start berildi.

– Ushbu klaster ilgari yaydoq 
dala bo‘lgan Osmonsoy maskanining 
300 gektarida barpo etilgan, – deydi 
Turg‘unboy ota. – Dastlab tog‘li 
hududlardan keltirilgan toshlar korxona 
maydoniga ag‘dariladi. So‘ngra ilk 
bosqich – maydalash qismidan 
o‘tkaziladi. Shag‘al ko‘rinishini olgan 
toshlar saralash nuqtasidan o‘tgach, 
ichkariga – 1500 darajada qizdirilgan 
o‘choqqa solinadi. Bazalt toshining 
yo‘li bir maromda harakatlanadigan 
tasmadan chiq ib yana davom 
etadi. Germaniya, Fransiya, Italiya, 
Chexiyadan keltirilgan dastgohlar 
issiqdan toblangan toshlarni qabul 
qilib, innovatsion usulda shakl ato 
etadi. Yana tegishli bo‘g‘indan o‘tgan 
xomashyo bir joyda maxsus tola, 
boshqa bir joyda kompozit geosetka, 
o‘zga yerda zichlangan momiq, kerak 
joyda quvurlar shaklida paydo bo‘ladi. 
Muayyan bosqichda modda suv bilan 
sovitiladi.

Korxonaning harakatlantiruvchi 
dastgohlari guvullab ishlashi go‘yo 
bu yerdagi mehnat shiddatini ifodalab 

Inson huquqlari bo‘yicha IV Samarqand forumi:

STRATEGIYA VA YONDASHUVLARNI  
ISHLAB CHIQISH UCHUN QULAY MAYDON

Mazkur hujjat global isishning oldini 
olish uchun global harakat rejasini 

belgilab beradi. Bitim tabiiy yoqilg‘ilardan 
butunlay voz kechishni nazarda tutmaydi, 
albatta. Biroq barcha mamlakatlardan havoni 
ifloslantirishni kamaytirishi, texnologik qayta 
qurollanish va iqlim o‘zgarishiga moslashish 
kerakligi so‘raladi. Bundan tashqari, energiya 
quvvatlarini yetkazib berishda ham asta-sekin 
qayta tiklanuvchi energiyaga o‘tilishi lozim.

Bu haqda so‘z borganda, O‘zbekiston 
Respublikasi Prezidenti Shavkat Mirziyoyev 
BMT Bosh Assambleyasining 76-sessiyasidagi 
nutqida global ekologik siyosatning ustuvor 
yo‘nalishlariga daxldor bir qancha yangi 
tashabbuslarni ilgari surganligini alohida 
ta’kidlash lozim. Ayni vaqtda xalqaro, mintaqaviy 
va milliy darajalardagi ushbu tashabbuslar 
izchillik bilan ro‘yobga chiqarilmoqda. 

M a m l a k a t i m i z d a  B M T  B o s h 
Assambleyasining Orolbo‘yini  ekologik 
innovatsiyalar va texnologiyalar hududi sifatida 
e’lon qilish bo‘yicha rezolyutsiyasini hayotga 
tatbiq etishga doir tizimli va kompleks chora-
tadbirlar amalga oshirilmoqda. Shuningdek, 
BMTning yangi ekologik siyosati asoslarini 
tashkil etishga qaratilgan Butunjahon ekologiya 
xartiyasini ishlab chiqish bilan bog‘liq ishlar 
davom ettirilmoqda. 

Davlatimiz va jamiyatimiz ekologik muammolarni 
hal etishda dunyo hamjamiyatining kuch va 
imkoniyatlarini birlashtirish, sa’y-harakatlarini 
uyg‘unlashtirish, global muammolarning milliy va 
mintaqaviy darajadagi yechimlarini topish zarur deb 
hisoblaydi. Shu bois Prezidentimizning bu boradagi 
izchil siyosati asosida:

birinchidan, jamiyatimizda, ayniqsa, 
mahallalarda tabiatimizni asrab-avaylash, suv, 
havo va atrof-muhitni toza tutish madaniyatini 
shakllantirishni umummilliy amaliy harakatga 
aylantirish;

ikkinchidan, ekologiya va atrof-muhitni 
asrash bo‘yicha sa’y-harakatlarni, xususan, 
“Yashil makon 2” umummilliy loyihasi doirasidagi 
ishlarni kuchaytirish;

uchinchidan ,  suv  so l ig ‘ i  bo ‘y icha 
tushumlarning bir qismini tumanlarda sug‘orish 
xizmatlarini rivojlantirish, ariq, zovur va kanallarni 
betonlashga yo‘naltirish;

to‘rt inchidan ,  q ish loq xo‘ ja l ig idagi 
islohotlarni qat’iy davom ettirish, sohaga yangi 
innovatsion agrotexnologiyalarni keng joriy etish, 
yaratilayotgan yangi dehqon xo‘jaliklarini haqiqiy 
yer egasiga aylantirish borasida jadal ishlar olib 
borilmoqda.

Yanada muhimi, ekologiya sohasining 

k o n s t i t u t s i y a v i y - h u q u q i y  a s o s l a r i n i 
rivojlantirishga katta e’tibor qaratildi. Yangi 
tahrirdagi Konstitutsiyamizda tabiiy 
resurslar, jumladan, suv havzalari va yer osti 
zaxiralarini muhofaza qilish bo‘yicha talablar 
mustahkamlandi.

Asosiy Qonunimiz “Muqaddima”sida e’tirof 
etilganidek, biz “mamlakatimizning bebaho 
tabiiy boyliklarini ko‘paytirishga hamda 
hozirgi va kelajak avlodlar uchun asrab-
avaylashga hamda atrof-muhit musaffoligini 
saqlashga astoydil ahd qilib”, ushbu 
Konstitutsiyani qabul qilganmiz.

Bosh qomusimizning 49-moddasi to‘laligicha 
ekologiya va atrof-muhit himoyasiga oid 
normalardan iborat. Xususan, ushbu moddaning 
birinchi bandida: “Har kim qulay atrof-muhitga, 
uning holati to‘g‘risidagi ishonchli axborotga 
ega bo‘lish huquqiga ega”, deb qayd etilgan.

So‘nggi yillarda Prezident Shavkat Mirziyoyev 
tashabbusi bilan yangi O‘zbekistonning uchta 
strategik dasturi – 2017 – 2021-yillarda 
O‘zbekiston Respublikasini rivojlantirishning 
beshta ustuvor yo‘nalishi bo‘yicha Harakatlar 
strategiyasi, 2022 – 2026-yillarga mo‘ljallangan 
Yangi O‘zbekistonning taraqqiyot strategiyasi 
va “O‘zbekiston – 2030” strategiyasi ishlab 
chiqildi. Birinchisi to‘la bajarilgan va qolgan 
ikkitasi hayotga izchil tatbiq etilayotgan ushbu 
dasturilamal dasturlarda ekologiya va atrof-
muhitni muhofaza qilish masalasiga har 
doimgidan ko‘ra ko‘proq e’tibor qaratilgan.

Qolaversa, Inson huquqlari bo‘yicha 
O‘zbekiston Respublikasining Mil l iy 
strategiyasi ijrosi doirasida Ekologiya kodeksi 
loyihasi ishlab chiqildi. Bundan tashqari, 
Inson huquqlar i  bo‘y icha O‘zbekiston 
Respublikasi Mil l iy markazi tomonidan 
“Inson huquqlari himoyasi uchun” ko‘krak 
nishoni bilan taqdirlanadigan faollar safi 
2021-yilda “Ekologiya huquqi himoyachisi” 
nominatsiyasi g‘oliblari hisobiga kengaydi.

Ma’lumki, COVID-19 pandemiyasi dunyo 
davlatlarining tabiatni muhofaza qilish sohasidagi 
ko‘p tomonlama shartnoma va bitimlar, jumladan, 
BMTning 2030-yilgacha mo‘ljallangan Barqaror 
rivojlanish maqsadlari, Parij bitimi kabi o‘zaro 
kelishuvlarda zimmasiga olgan majburiyatlari 
bajarilishiga jiddiy xalal berdi. Aksariyat 
mamlakatlarda ushbu yo‘nalishdagi vazifalarning 
moliyalashtirilishi va bajarilishi zarur darajada 
ta’minlanmasdan qoldi. 

Ona zaminimiz suv zaxiralarini oqibatini 
o‘ylamasdan isrofgarchilik bilan sarflash, 
tabiat va bioxilmaxillikka muntazam ziyon-
zahmat  ye tkaz i sh ,  Ye r  va  ko ino tn i 
chiqindixonaga aylantirish, ana shu salbiy 

jarayonlar asnosida kutilajak turli ofatlarga 
qarshi kurash imkoniyatlarining cheklanishiga 
bevosita sababchi bo‘lish – bularning barchasi 
insoniyat boshiga yangidan-yangi balolar 
yog‘dirmoqda. Boz ustiga ekologik ofatlar mavjud 
tahdidu xatarlarning yanada kuchayishiga turtki 
bo‘lmoqda.

BMT Universiteti hamda Atrof-muhit va 
inson xavfsizligi institutining “2023-yildagi 
tabiiy ofatlarning o‘zaro bog‘liqlikdagi xatarlari” 
nomli ma’ruzasida shu haqda so‘z borgan. 
Hisobotda sayyoramizda istiqomat qilayotgan 
jami insonlarning hayotiga halokatli ta’sir 
ko‘rsatadigan global xatarlarning o‘zaro uyg‘un 
oltita omili sanab o‘tilgan. 

Bular:
 bioxilmaxillik barham topishining tezlashishi; 
 shu bilan bog‘liq holda ekotizimning izdan 

chiqishi; 
 yer osti suvlarining keskin pasayishi 

oqibatida suv zaxiralarining kamayib ketishi;
 tog‘ muzliklarining erishi; 
 koinotda chiqindilarning ko‘payishi;
 ob-havoning haddan ortiq isib ketishi.
Ushbu salbiy omillarning o‘zaro omixtaligida 

yuzaga kelayotgan iqlim inqirozi va turli ekologik 
ofatlarning oqibatlaridan har bir inson aziyat 
chekmoqda. Shu ma’noda, bo‘lajak Samarqand 
forumining asosiy maqsadi – iql im 
o‘zgarishlarining inson huquqlariga ta’siri 
bilan bog‘liq masalalarni keng ko‘lamda 
va axborotlar tahlili negizida atroflicha 
muhokama qilishdan iborat ekanligi ayni 
muddaodir. 

Xalqaro anjuman ishtirokchilari ushbu sohada 
zarur bilimlar olish bilan bir qatorda, xalqaro 
hamjamiyat doirasida o‘zaro tajriba almashish va 
eng maqbul amaliyotlar bilan tanishish imkoniga 
ega bo‘ladi. Forumda asosiy e’tibor iqlim 
o‘zgarishlarining inson huquqlariga ko‘rsatadigan 
salbiy ta’sirini yumshatishga oid aniq tavsiya va 
yechimlar tayyorlashga qaratiladi. 

Bu boradagi munozaralar Barqaror rivojlanish 
maqsadlariga erishish va o‘zgarayotgan iqlim 
sharoitida har bir insonning huquqlarini himoya 
qilish uchun ko‘maklashadigan samarador 
strategiya va yondashuvlarni ishlab chiqish 
uchun turli soha mutaxassislariga qulay maydon 
bo‘lib xizmat qilishi kutilmoqda. Yanada muhimi, 
Inson huquqlari bo‘yicha IV Samarqand forumi 
doirasidagi munozaralar mavjud ekologik 
muammolar yechimiga nafaqat milliy va 
mintaqaviy darajada yondashish, balki bu 
dolzarb masalalarga yana bir bor xalqaro 
hamjamiyat e’tiborini qaratish imkoniyatini 
yaratishi muqarrar.

“Xalq so‘zi”.

Qishloqdagi sanoat

BAZALT 
MO‘JIZASI

Agar Forish tumanidagi “Basalt 
Uzbekistan” klasteri korxonalariga 
borsangiz, dastgohlar harakatidan hosil 
bo‘layotgan mahsulotlarni tomosha 
qilishingiz mumkindir, lekin ro‘y 
berayotgan jarayonni tushunishingiz qiyin 
kechishi aniq.

Chunki buning uchun har bir nuqtani 
sharhlab turadigan mutaxassis kerak 
bo‘ladi. Biz bu yerda bo‘lganimizda ana 
shu klaster asoschisi, Jizzax vohasida 
mashhur tadbirkor, “Shuhrat” medali 
sohibi Turg‘unboy Ko‘chkinov bajonidil 
bizga hamrohlik qiladigan bo‘ldi.

turganday. Ko‘nglimizda shunday savol 
tug‘ildi: Prezidentimiz 2019-yilning 
yanvarida bu yerga kelgan, shart-
sharoit bilan yaqindan tanishgan edi. 
Joriy yilning bahorida nega yana aynan 
shu korxonaga keldi?

– Yurtboshimiz tashrif davomida 
besh yil oldin boshlangan ishlar 
qanday davom etayotgani bilan 
yaqindan tanishdi, – deydi zavod 
bosh direktori Azim Abdusattorov. – 
Qolaversa, ilk tashrif chog‘ida berilgan 
topshiriqlar ijrosini surishtirdi.

D e m a k ,  u s h b u  k l a s t e r g a 
Prezidentning nazari bejiz tushmagan 
ekan.  Avval lar i  q ish loqda ish 
yo‘qligidan ko‘cha changitib yurgan 
yigi t lar  bugun aniq maqsadga 
ega ishli bo‘ldi. Hozirgacha yangi 
korxonalarda ishlayotgan yoshlar soni 
1700 dan oshgan. Endi ish qidirib, 
cho‘l tumanlariga borish shart emas. 
Bir klaster ostida yettita zavod ishlab 
turibdi. Bu hali boshlanishi. Shu yilning 
o‘zida yangi bo‘linmalarga yangi 
xodimlar ishga taklif qilinadi.

E’tiborlisi, ishlab chiqarilayotgan 
mahsulotning sakson foizi AQSh, 
Buyuk Britaniya, Polsha, Italiya, 
Belgiya, Chexiya, Gruziya, Rossiya, 
Belarus, Qozog‘iston, Qirg‘iziston, 
Toj ik iston davlat lar iga eksport 
qilinmoqda. Korxona tijorat direktori 
Temir Mamadaminovning aytishicha, 
Yevropadan bu mahsulotlarga ishqiboz 
bo‘lgan ba’zi korchalonlar o‘z brendlari 
orqali sotishni taklif qilishibdi. Ammo 
bu taklif rad etilib, “O‘zbekiston” brendi 
dunyoga chiqishi kerak deyishdi.

“Eksport qilingani yaxshi, ayni 
paytda bu korxona mahsulotlaridan 
o‘zimiz ham bahramand bo‘laylik”. 
Ko‘pchilikning istagi shunday. 

Xo ‘ sh ,  xo r i j l i k l a r  Fo r i shda 
ch iqayotgan bu mahsulo tn ing 
nimasiga ishqiboz bo‘lishdi? Ma’lum 
bo‘lishicha, ilm-fanning bu ilg‘or 
usulida chiqarilayotgan mahsulot 
boshqa joylardagi turdoshlaridan 
yengil va tannarxi arzon. Yurtimizda 
shunday bozori chaqqon mahsulot 
c h i q a r i l a y o t g a n i d a n  h a t t o 
o‘zimizdagilar ham bexabar ekan.

Qurilish qiymati 498 million dollarni 
tashkil etdi. O‘tgan yili 554 milliard 
so‘mlik mahsulot ishlab chiqarildi. 
Hozirgacha 42 turdagi mahsulot 
o‘zlashtirilgan bo‘lsa, kelgusida mato 
ishlab chiqarish yo‘lga qo‘yiladi. Fibra, 
geosetka, uy-ro‘zg‘or buyumlari kabi 
mahsulotlar navbatdagi ro‘yxatdan 
o‘rin olgan.

Turg‘unboy Ko‘chkinov uzoq yillar 
tadbirkorlik sohasida tajriba orttirgan. 
Rossiya Federatsiyasi hududida savdo 
uylari ochgan. Hozir ana shu tajribasini 
yoshlarga o‘rgatmoqda. Sakson ikki 
yoshda ham yigitlardek dadil harakat 
qilishi, qat’iy fikrlar bildirishi u kishining 
fidoyi vatanparvarligidan nishona.

Forish azaldan chorvachilikka, 
lalmi dehqonchilikka ixtisoslashtirilgan 
tuman.  Yangi  O‘zbekis tonning 
zamonaviy muhiti tufayli bu yerlarga 
ham sanoatning yangi manzaralari kirib 
kelmoqda. Bu bunyodkorlik harakatida 
“Basalt Uzbekistan” bayroqdor bo‘lishi 
muqarrar. Ular istiqbolning nurli 
manzillariga komil ishonch bilan 
intilmoqda. 

“ B i z  y o r u g ‘  k e l a j a g i m i z g a 
ishonamiz, asl xomashyo o‘zimizdan”, 
deyishmoqda ular.

Shuhrat JABBOROV
(“Xalq so‘zi”).

ÈÍÑÎÍÈŸÒ ÒÀÐÀ££È¡ÒÈÃÀ ÒÀ¥ÄÈÄ

1

Tadbirda ta’kidlanganidek, yurtimiz jahon 
sivilizatsiyasi markazlaridan biri sifatida e’tirof etiladi. 
Chunki o‘lkamizdan bashariyat tamaddunining 
sahifalariga ismi oltin harflar bilan bitilgan Imom 
Buxoriy, Imom Termiziy, Imom Moturidiy, Abu 
Muin Nasafiy, Abduxoliq G‘ijduvoniy, Bahouddin 
Naqshband, Burhoniddin Marg‘inoniy, Xoja Ahror 
kabi mo‘tabar zotlar yetishib chiqqan. 

Bugungi kunda mamlakatimizda ana shu ulug‘ 
zotlarning bebaho merosini o‘rganish va targ‘ib 
qilishga alohida e’tibor qaratilmoqda. Prezidentimiz 
tashabbusi bilan O‘zbekistondagi Islom sivilizatsiyasi 
markazi tashkil etilib, keng ko‘lamli faoliyati yo‘lga 
qo‘yilgani bu boradagi ishlarni yangi bosqichga 
ko‘tardi.

Seminarda O‘zbekistondagi Islom sivilizatsiyasi 
markazi ilmiy jamoasi vakillari O‘zbekiston madaniy 
merosini o‘rganish, saqlash va ommalashtirish 
bo‘yicha Butunjahon jamiyati faoliyati bilan yaqindan 
tanishdi. Shuningdek, qizg‘in bahslarga, fikr-
mulohazalarga boy o‘tgan tadbirda markaz faoliyati 
va istiqboldagi rejalariga doir vazifalar belgilab olindi.

– Yurtimizda islom sivilizatsiyasiga doir katta ilmiy 
izlanishlar olib borilmoqda, – deydi O‘zbekistondagi 
Islom sivilizatsiyasi markazi bosh ilmiy xodimi 
Zohidullo Munavvarov. – Jumladan, Imom Buxoriy, 
Imom Termiziy kabi buyuk olimlarning hayot yo‘li, 
noyob ilmiy merosining islom sivilizatsiyasidagi 
ahamiyati tadqiq va targ‘ib qilinmoqda. Mazkur 
seminar ana shu ishlarimizning mantiqiy davomi, 
desak, mubolag‘a emas.

Tadbirda mehmonlarga “O‘zbekiston madaniy 
merosi jahon to‘plamlarida” va “O‘zbekiston 
obidalaridagi bitiklar” kitoblari tuhfa etildi.

Samandar PARDABOYEV
(“Xalq so‘zi”).

Seminar

ISLOM 
SIVILIZATSIYASI: 

KECHA, BUGUN VA 
ERTAGA

Poytaxtimizda “Islom sivilizatsiyasi: kecha, 
bugun va ertaga” mavzuida seminar bo‘lib 
o‘tdi. Unda davlat va jamoat tashkilotlari 
xodimlari, islomshunos olimlar, tadqiqotchilar, 
keng jamoatchilik hamda OAV vakillari 
qatnashdi.

To‘y bir kunlik,  
tashvishi esa...

Isrofgarchilik haqida so‘z ketsa, shubhasiz, 
to‘ylar, ya’ni arafadagi va keyingi udumlar ko‘z 
oldimizga keladi. Qo‘sha-qo‘sha sarpolar, tog‘ora-
tog‘ora pishiriqlar, qimmatbaho to‘y mashinalari, 
muhtasham to‘yxonalar xususida ko‘p va xo‘b 
yozildi. 

Hatto Prezident Farmoniga asosan to‘y-
hasham, ma’raka va boshqa marosimlarni ixcham, 
ortiqcha sarf-xarajat va dabdabalarsiz o‘tkazish 
belgilanib, bir qator nufuzli jamoat tashkilotlari 
va birlashmalari tomonidan “Mahallalarda to‘y va 
boshqa marosimlarni o‘tkazish bo‘yicha tuziladigan 
maslahat kengashlari haqida tavsiyalar” ishlab 
chiqilib, O‘zbekiston musulmonlari idorasining “To‘y 
marosimlari va ma’rakalarni me’yorida o‘tkazish 
haqida”gi maxsus fatvosi ham e’lon qilingan edi.

– Afsuski, to‘ylarimizda shuhratparastlik, 
dabdababozlik, manmanlik oshsa oshganki, 
kamaygan emas, – deydi Nurota tumanidagi 
“Tinchlik” MFY raisi Rahima Qozoqova. – Vazifamiz 
taqozosi bilan ba’zi nikoh bazmlarining oxirigacha 
turishga to‘g‘ri keladi. Dabdabalar, isrof bo‘lgan 
noz-ne’matlarni ko‘rib achinasan kishi. Taassuflisi, 
to‘y egalarining aksariyati qarzga botib bo‘lsa 
ham, shunday dasturxon yozmoqda. Tantanadagi 
quvonch yoshlari to‘ydan keyin alam yoshiga 
aylanganiga ko‘p bor guvoh bo‘lmoqdamiz. 

Albatta, yurtdoshlarimiz to‘yga uzoq tayyorgarlik 
ko‘rishadi. Uni o‘tkazishdan maqsad yosh 
oilani elga tanishtirish, o‘z quvonchlarini qavmi 
qarindoshlar bilan baham ko‘rish ekan, ortiqcha 
sarf-xarajatlar to‘ydan keyin qanday tashvishlar 

keltirishini ham o‘ylash kerak. Qisqa aytganda, 
haligacha to‘ylarni ixchamlashtirish bo‘yicha 
ko‘rilgan choralar o‘z samarasini bermayotganligi 
bor gap. “Men sendan kammi?” yo‘sinidagi kibr, 
bo‘lar-bo‘lmas chiranish isrofgarchiliklarga sabab 
bo‘lmoqda.

Mavridi kelganda, pandemiya davridagi to‘ylar, 
nikoh bazmlarini yodga olsak foydadan xoli 
bo‘lmaydi.

– Karantin cheklovlari yumshatilib, ma’lum 
muddat 30 kishilik bazmlarga ruxsat berilganida 
kechasi soat to‘qqizlarda qudalar bilan kelishib, 
ertasi kunga to‘y belgiladik, – deydi qiziltepalik 
Ulug‘bek Umrzoqov. – Bizga o‘xshaganlar 
ko‘p ekan, o‘sha kunlari san’atkorlar ham, 
videotasvirchilar ham band ekan. Noiloj, 
magnitofon qo‘yib, telefonlarda tasvirga oldik, 

keyinchalik hammasini jamlab, montaj qildirdik. 
To‘g‘ri, o‘ttiz emas, ellik chog‘li qarindoshlar 
yig‘ilishdik, muhimi, to‘y zo‘r o‘tdi.

Endilikda esa yana to‘ylarda iste’moldan ko‘ra 
isrof qilingan noz-ne’matlar ko‘p bo‘lishiga guvoh 
bo‘lmoqdamiz. Vaholanki, bir kunlik to‘y o‘tadi-
ketadi: ming kishilik to‘y bersangiz ham, bir-ikki kun 
gapiriladi va unutiladi.

Shukronalik alomati
 Tejamkorlik ko‘pincha isrofgarchilikka qarshi 

qo‘llanilsa-da, aslida, har ikki tushuncha bir-
birini to‘ldirib turadi. Shu ma’noda, to‘ylardan 
tashqari turmushimizda ham yana bir qancha 
isrofgarchiliklar uchraydiki, bular oddiy turmush 
tarzimizga aylanib qolganligi achinarlidir.

Birgina ichimlik suvidan foydalanishni olaylik. 
Oila bekalari choy damlab, ortgan qaynoq suvni 
kanalizatsiya tarmoqlariga to‘kib yuborishsa, 
xonadon sohibi oyna qarshisida suv jo‘mragini 
ochib qo‘ygan holda o‘n – o‘n besh daqiqa soqol 
qirtishlaydi.

Mamlakat miqyosida olsak, shu taxlit qancha 
suv oqib ketayotganini tasavvur etish qiyin emas. 
Yoki idish-tovoqlarni yuvishda ham suv jo‘mraklari 
yopilmasligi oddiy holga aylangan. Qolaversa, 
bugungi kunda avtoulovlarni yuvish ham ular 
yoniga qo‘shilgan. Holbuki, farzand eng avvalo, 
tejamkorlikni oilada o‘rganadi. O‘yinchog‘i, kitob-
daftari va boshqa o‘quv qurollarini ehtiyot qilib tutib, 
uydan tashqarida ham ularga nisbatan tejamkorlik 
madaniyati shakllanadi.

– Aksariyat ota-onalarimiz farzandlariga 
chiroqni o‘chirib qo‘y, deyishdan nariga o‘tmaydi, 
– deydi Navoiy davlat pedagogika instituti 
dotsenti Nigora Safarova. – Bu orqali bolada faqat 
instinktni shakllantirish mumkin, lekin u tejamkorlik 
tarbiyasini ololmaydi. Bunday ne’mat qanday 
yaratilgani, uni oila qanchaga xarid qilayotgani 
haqida bolaga atroflicha tushuncha berilmaydi. 
Farzand jamoat joylarida tabiiy resurslardan 
oqilona foydalanish, elektr energiyasini tejab 
ishlatish, boshqalar ehtiyojini hurmat qilish ruhini 
chuqur anglamay voyaga yetadi. Bu esa o‘z-
o‘zidan kelajakda isrofgarchilikka olib keladi. 

Yoki avtotransportdan foydalanish masalasini 
olaylik. Katta shaharlarni-ku qo‘ya turaylik, 
shaharlararo trassalardagi qatnov zichligi bugungi 

kunda yirik shaharlar ko‘chalaridagi tirbandlikdan 
qolishmaydi. To‘g‘ri, ko‘pchilik bugun jamoat 
transportini kutishda vaqtini qizg‘anib, shaxsiy 
avtomashinasida yo‘lga chiqadi. Ehtimol, vaqt 
ham tejalar, biroq mablag‘, xususan, gaz yoki 
benzin kabi yonilg‘i, chetdan keltiriladigan energiya 
resurslari isrofgarchiligiga yo‘l qo‘yiladi. 

Xizmat yuzasidan Toshkent shahrida bir 
muddat yashab, shunga amin bo‘ldimki, shaxsiy 
avtomobildan ko‘ra jamoat transportida ishxonaga 
yetib olish qulayroq ekan. Boisi tig‘iz paytlarda 
tirbandlik misli ko‘rilmagan darajada oshib, 
manzilga yetib borish uchun ko‘p vaqt sarflanadi. 
Ushbu avtomashinalardan chiqayotgan tutun atrof-
muhitga qanchalik zarar yetkazayotganini shaxsiy 
ulovida yolg‘iz ketayotgan hamyurtimiz o‘ylab ham 
ko‘rmaydi.

Har bir oilada ikki yoki undan ko‘p avtomashina 
bo‘lishi farovonligimiz tobora oshib borayotganligi 
ifodasi, lekin resurslardan oqilona foydalanish, eng 
avvalo, shukronalik alomatidir.

– Isrof – ne’matning zavoli, – deydi Navoiy 
viloyati bosh imom xatibi Tohir Ro‘ziyev. – U 
shariatda ham harom hisoblanadi. Yeb-ichish va 
ehson qilishda isrofdan yiroq bo‘lishimiz buyurilgan. 
Demak, haddan oshish, nafsga erk berish, uni 
o‘z vaqtida jilovlab qo‘ymaslik, manmanlik va 
dabdababozlikka berilish isrofgarchilikka, nafsga 
qul bo‘lishga olib keladi.

Statistik ma’lumotlarga ko‘ra mamlakatimiz 
aholisi yevropaliklarga nisbatan suv, elektr 
energiyasi va tabiiy gazni yetti – o‘n baravargacha 
ko‘p ishlatar ekan. Buning oqibatlariga o‘tgan 
yilgi anomal qish kunlarida yaqqol guvoh bo‘ldik. 
O‘shanda yetishmovchilikdan ko‘ra isrofgarchilik 
turli avariya va favqulodda holatlarga sabab 
bo‘lganligi endilikda oydinlashmoqda.

Odam boshiga avtomobil olishga qurbi 
yetayotgan yurtdoshlarimiz, bir qator yengilliklar 
taqdim etilsa-da, muqobil energiya manbalarini 
xonadonlariga o‘rnatishga o‘zlarida jur ’at 
topisholmayotgani afsuslanarlidir.

Unutmaylik, tejamkorlik – farovonlik garovi, 
unga amal qilmaslik esa hayotda muhtojlikka 
yo‘l ochadi. 

Temur ESHBOYEV
(“Xalq so‘zi”).

Isrof – ne’matning zavoli
yoxud tejamkorlik nimadan boshlanadi?

Dolzarb mavzu

Kino san’ati shunday bir yo‘nalishki, u orqali aktyorlar rol ijro etib, jamiyatda urchib 
borayotgan kamchiliklarni, mavjud muammolarni turli yo‘llar bilan keng omma oldiga olib 
chiqishi mumkin.

Necha yillar o‘tsa-da, hozirda ham sevib tomosha qilinadigan shunday kinofilmlar borki, 
ulardagi “kosa tagida nimkosa” qabilida ko‘tarilgan achchiq haqiqat va illatlar hali-hamon kishini 
o‘yga toldiradi.

Masalan, O‘zbekiston xalq artisti Ergash Karimovning o‘sha mashhur miniatyuradagi 
qudalarga qarata “Zambarakning o‘qi kerak emasmi?” degan kinoyasida ham aslida millatning 
chirkin udumlariga qarata “o‘t” ochilgani, “Mahallada duv-duv gap” kinokomediyasida esa 
shuhratparastlik ortidagi isrofgarchilik o‘z ifodasini topganini yaxshi anglaymiz.



O‘zbekiston Milliy axborot agentligi – O‘zA jamoasi 
agentlikning Siyosat va yangiliklar tahririyati bosh muharriri 
Asliddin Suyunovga otasi 

Abdulaziz SUYUNOVning 
vafoti munosabati bilan chuqur hamdardlik bildiradi.

QISQA
SATRLARDA

Yoshlar har 
tomonlama  
qo‘llab-quvvatlanadi

Ixtisoslashtirilgan ta’lim muassasalari 
agentligi va Janubiy Koreya ta’lim markazi 
hamkorligida “Incheon ta’lim festivali” bo‘lib 
o‘tdi. 
Yurtimizda ilk bor o‘tkazilgan mazkur festival 

o‘quvchilarni zamonaviy kasblarga yo‘naltirgan holda 
ularning xalqaro dasturlar, loyihalar hamda tanlovlarda 
ishtirok etishini har tomonlama qo‘llab-quvvatlash, 
ilg‘or, tashabbuskor va ijodkor o‘g‘il-qizlarni aniqlash, 
ularning qobiliyati, mahoratini ro‘yobga chiqarish hamda 
munosib rag‘batlantirishda muhim ahamiyat kasb etadi.

Festival doirasida Janubiy Koreya oliy ta’lim 
muassasalari vakillari ishtirokida “Ta’lim yarmarkasi” 
ham tashkil etildi.

«Tarag‘ay bahori» 
festivali

Qashqadaryo viloyatining Chiroqchi 
tumanidagi eng chekka va tog‘li qishloqlardan 
biri – Tarag‘ay qishlog‘ida “Tarag‘ay bahori” 
festivali o‘tkazildi.

Bu yil ikkinchi marotaba uyushtirilgan ushbu 
festivalda ishtirokchilar “Ochiq osmon ostidagi 
muzey” deya e’tirof etiladigan qishloqning boy tarixiy, 
madaniy merosi, milliy taomlari, hunarmandchilik 
mahsulotlari ko‘rgazmasi bilan tanishdi. 

Milliy qadriyatlarni o‘zida mujassam etgan 
xalq o‘yinlari barchani o‘ziga chorlagan bo‘lsa, 
chanqovuz nolasi-yu, baxshilarning xonishidan 
dillar yayradi.

Tibbiy xizmat 
sifatini oshirish 
yo‘lida

Navoiy viloyati Qiziltepa tumanining qo‘shni 
Buxoro viloyati bilan chegaradosh Vang‘ozi 
mahallasida zamonaviy tibbiyot klinikasi ishga 
tushirildi. 

Mazkur shifo maskanida kardiolog, nevropatolog va 
pediatr kabi shifokorlar faoliyat ko‘rsatib, fizioterapiya, 
stomatologiya va laboratoriya xizmatlari amalga 
oshiriladi. 

Ushbu klinikaning ishga tushirilishi natijasida o‘ndan 
ortiq yangi ish o‘rinlari yaratildi.

Aql-zakovat 
bellashuvi

Buxoroda Maktabgacha va maktab ta’limi 
vazirligi tomonidan ilk bor xalqaro biologiya 
olimpiadasi o‘tkazilmoqda.

Xitoy, Turkiya, Hindiston, Saudiya Arabistoni, 
Finlyandiya, Kuvayt kabi jami 19 ta mamlakatdan 
15 – 18 yoshli o‘smirlar ishtirok etayotgan ushbu 
musobaqada 120 nafar o‘quvchidan iborat 30 ta jamoa 
g‘oliblik uchun kurash olib bormoqda. 

Ikki turda tashkil etiladigan mazkur bellashuvning 
yopilish marosimi 13-iyunda qadimiy shaharning 
Poyi Kalon majmuida o‘tkaziladi. G‘oliblarga oltin, 
kumush, bronza medallari, diplom va esdalik sovg‘alari 
topshiriladi.

“Xalq so‘zi”.

Gullar mehrni, e’tiborni sevadi
G‘uzor tumanining Yangiobod mahallasida 

yashovchi Begali Tog‘ayevning bolalikdan gullarga 
mehri o‘zgacha. Dastlab qiziqishi bois hovlisidagi 
kaftday yerda gul parvarishlagan bo‘lsa, keyinchalik bu 
ishni keng miqyosga ko‘chirdi.

Ibrat

parvarish talab etadi. Masalan, biri issiqni 
xohlamaydi, boshqasi sovuqni. Yoki biri suvni 
ko‘p talab qiladi, boshqasi esa kam. Xullas, 
har birini parvarishlashning o‘z texnologiyasi 
bor. Shunga qarab, ularni alohida-alohida 
parvarish qilamiz. Lekin barcha gullarning 
bir jihati o‘xshash – hammasi mehr va 
e’tibor talab. Parvarishda belgilangan 
texnologiyasiga qanchalik rioya qilmang, 
mehr va e’tiborsiz biron natijaga erishish 
mushkul.

Ha, gulchilik ham oson ish emas. Ammo 
shunga monand daromadi ham yuqori. 
Masalan, Begali Tog‘ayev 5 sotix tomorqasida 
gul yetishtirib, yiliga 50 million so‘mdan ortiq 
foyda olyapti. Bu bir oyda 4 million so‘mdan 
ortiq mablag‘, degani. Xorijdan keltirilgan, 
qimmatbaho gul turlarini ko‘paytirish orqali esa 
bu daromadni yana kamida 4 hissa oshirish 
imkoniyati bor. Xonadon a’zolari hozir shuning 
harakatida.

Jahongir BOYMURODOV
(“Xalq so‘zi”).

– Ushbu faoliyatni boshlaganimga ham o‘n 
yil bo‘lib qoldi, – deydi u. – Avvaliga kichik-
kichik maydonchalarda gul yetishtirib, ichki 
bozorga yetkazib bergan bo‘lsak, tajriba va 
daromad oshgani sari yetishtirayotgan gullar 
turi va sonini ham ko‘paytirib bordik. Ayni 
paytda 4 sotix tomorqamizning 2 sotixida ikkita 
issiqxona barpo etganmiz. Bu yerda, asosan, 
xonaki gullar hamda bir qancha issiqsevar 
gullar parvarishlanadi. Shuningdek, ochiq 
maydonda yetishtiriladigan gullarimiz ham 
ko‘p.

Darhaqiqat, xonadonning hovlisiga 
kirarkansiz, bu yerdagi manzaradan dilingiz 
yayraydi. Ochiq maydonda ekilgan, maxsus 
sellofan stakanchalarda ko‘paytirilayotgan 
hamda tuvaklarda qator qilib terib qo‘yilgan 
gullar shu qadar rang-barangki, beixtiyor ko‘z 
quvnaydi. Bu esa oila a’zolari uchun ham 
go‘zallik, ham daromad manbai.

– Ayni paytda 100 turdan ortiq gullarimiz 
bor, – deydi oila bekasi Shahzoda Begimova. 
– Ularning har biri alohida sharoit, alohida 

O‘rozmurod MURODOV,
tarjimon va shoir 
(Turkmaniston):

– O‘zbekistonda badi iy tar j ima 
sohasida Muhammad Rizo Ogahiy 
nomidagi xalqaro mukofotning ta’sis 
etilishi nafaqat adabiyot ravnaqiga, balki 
o‘zbek xalqining nufuzi va obro‘si yanada 
oshishiga xizmat qiladi. 

Bir necha yillar ilgari ijtimoiy tarmoqlar 
orqali o‘zbek shoir-yozuvchilari bilan 
do‘stlasha boshladim. Ular sahifalarida 
ulashgan she’rlarni o‘qir ekanman, 
jozibadorligi, mazmun-mohiyatining 
teranligi hamda go‘zalligi meni rom 
etardi. Tillarimiz qanchalik bir-biriga yaqin 
bo‘lmasin, xoh u she’riy asar bo‘lsin, xoh 
nasriy, to‘laligicha tushunish mushkul. 
Keyinchalik o‘zbek adabiyotini o‘qish 
ishtiyoqi menda yanada ortdi. Avvaliga 
tushunmagan so‘zlarimni turkmancha – 
o‘zbekcha lug‘at yo‘qligi tufayli, ruscha – 
o‘zbekcha lug‘atdan foydalanib, mutolaa 
qilishimga to‘g‘ri keldi. Keyinchalik 
“O‘zbek tilining izohli lug‘ati”ni topdim 
va berilayotgan so‘zning izohini o‘qib 
tushunib oldim. O‘zbek tilini butunlay 
tushuna boshlagach, tarjima qilish fikri 
paydo bo‘ldi.

Avvaliga kichik-kichik she’rlar o‘girdim, 
keyin esa kattaroq asarlar tarjimasiga 

Hamza O‘ZTURKCHI,
Turkiya Respublikasi Ta’lim vazirligi turk tili va adabiyoti 
fani o‘qituvchisi, tarjimon (Turkiya):

Prezidentimiz 2023-yil 22-dekabr kuni 
o‘tkazilgan Respublika Ma’naviyat va ma’rifat 
kengashining kengayt i r i lgan yig‘ i l ishida 
adabiyot, jumladan, tarjima faoliyati borasida 

alohida to‘xtalib, bir qator tashabbuslarni ilgari 
surgan edi.

Bu xayrli ishlarning hayotga ko‘chishi ko‘p 
kuttirmadi. Shu yil 4-iyun kuni davlatimiz rahbari 
imzolagan “Badiiy tarjima sohasida Muhammad 
Rizo Ogahiy nomidagi xalqaro mukofotni ta’sis 

etish to‘g‘risida”gi qarorida o‘zbek adabiyotining eng 
yaxshi asarlarini xorijiy tillarga, jahon adabiyotining 
eng sara namunalarini o‘zbek tiliga o‘girishni 
har tomonlama qo‘llab-quvvatlash, samarali 
ijod qilayotgan mohir tarjimonlarni munosib 
rag‘batlantirish, badiiy tarjimaning saviyasini yanada 

Badiiy tarjima –

Dunyo nigohi

O‘zbek adabiyoti namunalari bugun ko‘plab xorijiy va qardosh 
tillarga tarjima qilinib, qamrovi yanada kengaymoqda. Bunda, 
albatta, mamlakatimizda amalga oshirilayotgan adabiy islohotlar, 
o‘zgarishlar, xususan, tarjimonlar faoliyatining har tomonlama 
qo‘llab-quvvatlanayotgani muhim ahamiyat kasb etmoqda.  adabiy ko`prik

oshirishga doir qator chora-tadbirlar belgilandi.
Bu yangilik tarjimonlar va keng jamoatchilik 

tomonidan iliq kutib olindi. Bunday ezgu tashabbus 
samarasi yaqin yillarda o‘zbek adabiyoti dunyo 
bo‘ylab yanada keng tanilishi, tan olinishi va 
o‘qilishiga katta turtki berishi aniq.

Mark Eduard RIZ,
madaniyatshunos olim va 
tarjimon (AQSh):

– O‘zbek adabiyoti nafaqat 
Markaziy Osiyo, balki turkiy 
xalqlar va jahon adabiyotida 
ham o‘ziga xos o‘rin va 
qiyofaga ega. Bu adabiyot 
badiiy tafakkur, hissiyot va 
g‘oyalar dengizidan suv ichgan 
muazzam bog‘ yanglig‘ necha 
asrlardan buyon yashnab, 
o‘z tarovatiyu ko‘rkini insonlar 
qalbiga singdirib kelmoqda. 
Ana shu baxtdan bebahra 
qolmagan inson si fat ida 
aytishim mumkinki, bunday 
adabiyotga ega mil lat lar 
hamisha yuksalishda davom 
etadi.

O ‘ z b e k  a d a b i y o t i n i 
o ‘ r g a n i s h g a  b o ‘ l g a n 
qiziqishim ortishi bundan 
roppa-rosa 30 yi l  i lgar i 
O‘zbekistonga borganim 
bilan bog‘liq. O‘shanda 2 
yilcha Qo‘qonda yashab, 
maktabda ishladim. Bu yillar 
mobaynida “O‘zbekistonni 
qanday qilib o‘z yurtimga 
tanishtirsam bo‘ladi?” degan 
savol xayolimdan ketmadi. 
Albatta, har qanday millatning 
ichki va tashqi qiyofasini 
adabiyot orqali bilish, ko‘rish 
va his etish mumkin. Shu 
bois o‘zbek adabiyotining eng 
sara asarlarini o‘z ona tilimga 
o‘girishga ahd qildim.

2002-y i l i  Toshken tda 
aspiranturada o‘qib yurgan 
kezlarim ulug‘ adib Abdulla 
Q o d i r i y n i n g  “ O ‘ t k a n 
kunlar” romani tarjimasiga 
kirishdim. Ochig‘i, Qo‘qonda 
o‘tgan hayotimni so‘z bilan 
ifodalashim qiyin, mazkur 
a s a r n i  o ‘ g i r i s h  o ‘ s h a 
davrda boshdan kechirgan 
h i s s i y o t l a r i m n i  b a y o n 
et ishga yordam berardi . 
Shuningdek, bu asar serqirra 
va boy madaniyatga ega 

o‘lkani, uning bag‘rikeng, 
mehmondo‘st  odamlar ini 
okeanortida tanishtirishda 
samarali vosita bo‘lib xizmat 
qi lardi .  Asar tar j imasida 
shoshqaloqlik yaramasdi, 
bittagina kichik xato ham 
butun ishni barbod etishi ayon 
edi. Nihoyat, 15 yillik mehnat 
va qizg‘in jarayondan so‘ng 
bu asar ingliz tiliga tarjima 
qilindi va o‘quvchilar qo‘liga 
yetib bordi. Yozuvchi yashagan 
davrdagi madaniy muhitni 
tushuntirib berish uchun 500 
ga yaqin izohlar qo‘shishimga 
to‘g‘r i  keldi ,  er inmadim, 
hammasini batafsil yozdim. 

Umuman, bu asar jahon 
adabiyotining durdonalaridan 
biri ekaniga shubha yo‘q.

R o m a n  c h o p 
etilganidan 4 yil o‘tib yana 
O ‘ z b e k i s t o n g a  b o r d i m , 
Yozuvch i la r  uyushmas i , 
b i r  q a n c h a  k u t u b x o n a 
va Adib lar  x iyobonidagi 
Abdul la Qodir iy  haykal i 
qoshida kitob taqdimotini 
o ‘ t k a z d i k .  D a r h a q i q a t , 
bu asarning nashr etilishi 
ko‘plab odamlarda qiziqish 
uyg‘otdi, o‘zbek adabiyotini 
o‘qishga intiluvchilar safi 
ko‘paydi. Qilgan mehnatlarim 
yerda qolmadi, O‘zbekiston 
Prezidentining Farmoniga 
ko‘ra, kamina “Do‘stlik” ordeni 
bilan taqdirlandim.

O ‘ z b e k  a d a b i y o t i n i 
o‘rganish va tarjima qilish 
ish lar i  b i t ta  asar  b i lan 
cheklanib qolgani  yo ‘q. 
Yaqinda O‘tkir Hoshimovning 
“Dunyoning ishlari” kitobini 
o ‘g i rd ik ,  u  ayni  paytda 
m a s h h u r  “ A m a z o n ” 
p l a t f o r m a s i d a  s o t u v g a 
qo‘yilgan. Kelajakdagi niyatim 
– Abdulla Qodiriy i jodini 
yanada kengroq o‘rganish va 
“Mehrobdan chayon” romanini 
tarjima qilish.

Badiiy tarjima sohasida 
xalqaro mukofotning ta’sis 
etilishi biz kabi tarjimonlarga 
qo ‘sh imcha ruh berad i . 
O ‘ z  navba t i da ,  o ‘ zbek 
adabiyotining dunyo sahniga 
chiqishi uchun yangi eshiklar 
ochilishiga turtki bo‘ladi. 

– O‘zbek adabiyotini bundan 
14 yil muqaddam Turkiyadagi 
Otaturk universitetining turk 
tillari va adabiyotlari fakultetiga 
o‘qishga kirganimda yaqindan 
taniganman, shu asnoda unga 
mehrim tushgan. Talabalik 
yillarimda domlamiz Husayn 
Baydemirning xonasiga yig‘ilib, 
ustozimiz boshchiligida o‘zbek 
nasri va she’riyatini mutolaa 
qilardik. Xususan, Abdulla 
Qodiriyning “O‘tkan kunlar” va 
“Mehrobdan chayon” romanlari, 
Cho‘lponning bir-biridan go‘zal 
va ohangdor she’rlari bizda 
katta taassurot qoldirgan. Qayd 
etish lozimki, bu yig‘ilishlar 
keyingi faoliyatimizga bevosita 
ta’sir ko‘rsatdi, pirovardida 
o ‘ z i m i z  h a m  o ‘ z b e k 
adabiyotining muxlisi, tarjimoni 
va yurtimizdagi targ‘ibotchisiga 
aylandik.

O ‘ z b e k  a d a b i y o t i g a 
mehrim, bu tilni o‘rganishga 
qiziqishim aynan Cho‘lpon 

she’riyati orqali paydo bo‘lgan, 
desam, mubolag‘a emas. 
Magistraturada o‘qiyotganimda 
aynan shuning uchun Cho‘lpon 
haqida i lmiy ish yozdim. 
Keyinchalik uning “Yorqinoy” 
pyesasini o‘girdim va bu borada 
tahliliy risola yozdim. Shu-
shu ham ilmiy, ham adabiy 
faoliyatim o‘zbek adabiyoti 
bilan bog‘landi. O‘tgan yillar 
mobaynida o‘zbekchadan 
turkchaga bir qator hikoya, 
she’r va maqolalarni tarjima 
qi ldim. Ularning barchasi 
yurt imdagi taniql i  adabiy 

nash r l a rda  chop  e t i l i b , 
adabiy jamoatchilikda katta 
qiziqish uyg‘otdi. Shundan 
so‘ng o‘ziga xos o‘zbek nasri 
tarjimasiga kirishdim. Natijada 
turk  k i tobxonlar i  qo ‘ l iga 
bugungi 30 nafar ustoz va 
yosh o‘zbek nosirining sara 
hikoyalari jamlangan “Hozirgi 
o‘zbek hikoyalari” kitobi yetib 
bordi. Shuningdek, Muhammad 
Yusufning she’riy to‘plami, 
O‘zbekiston xalq yozuvchisi 
Isajon Sultonning “Abu Rayhon 
Beruniy” romanini ham tarjima 
qildim va ular kitob holida chop 
etildi. 

N i h o y a t ,  2 0 1 8 - y i l d a 
O‘zbekistonga keldim, bir 
hafta Toshkentda yashadim. 
Bu o‘zbek adabiyotiga yanada 
ko‘proq oshno bo‘lishimga 
imkon yaratdi. O‘qish va tarjima 
qilishni rejalashtirib qo‘ygan 
kitoblarni sotib oldim.

Taassufki, turkiy xalqlar bir-
birining adabiyotini o‘qishi, 
tanishi uchun tarjimalar juda 
kam, tarjimonlar barmoq bilan 
sanarli. Axir butun boshli 
adabiyotni 3-4 nafar tarjimon 

xizmati bilan tanitib bo‘larmidi? 
Qilishimiz kerak bo‘lgan ishlar 
hali ko‘p, ishonamanki, bari 
bosqichma-bosqich ijobiy hal 
etiladi.

Ta’kidlash joizki, so‘nggi 
paytlarda turkiy mamlakatlar 
o‘rtasida mustahkamlanib 
borayotgan hamkorlik rishtalari 
x a l q l a r i m i z  a d a b i y o t i d a 
ham o‘z aksini topmoqda. 
Xususan, yaqinda O‘zbekiston 
Prezidentining Turkiyaga rasmiy 
tashrifi, Yurtboshimiz bilan 
uchrashgani, bu yig‘ilishlarda 
ko‘plab masalalar ko‘rilgani, 
kelishuvlarga erishilgani ham 
hammamiz uchun manfaatli 
bo ‘ ld i .  Adabiy hamkor l ik 
borasida ham alohida vazifalar 
be lg i l angan i  b i zn i  j uda 
quvontirdi. Adabiy do‘stligimiz 
bugun yo  kecha paydo 
bo‘lgani yo‘q, u ko‘p asrlik 
tarixga, qadimiy va baquvvat 
ildizlarga ega. Bu yo‘lda biz, 
tarjimonlar ham baholi qudrat 
mehnat qilamiz, xalqlarimiz 
yaqinlashuvida kamarbasta 
bo‘lamiz. 

kirishdim. Abdulla Oripov, 
Erkin Vohidov, Rauf Parfi, 
Shavkat Rahmon, Usmon 
Azim, Xurshid Davron, 
Matnazar Abdulhakim 
kabi o‘zbek she’riyati 
namoyandalarining o‘zim 
yoqtirgan, O‘zbekistonda 
ham sevib o‘qiladigan 
she’rlarini turkmanchaga 
o ‘ g i r d i m ,  u l a r n i n g 
ko‘pchiligi “Nasl” gazetasida chop etilib, 
ko‘plab o‘quvchilar ko‘nglidan joy oldi. 
Xususan, yaqinda men o‘zgacha mehr 
va ishtiyoq bilan o‘girgan Matnazar 
Abdulhakimning “Darsdan so‘ng” she’ri 
ham ko‘pchilikni ta’sirlantirdi. Tahririyatga 
hatto she’rni o‘qigan bir gazetxondan 
taassurot va tahsinlar yozilgan maktub 
ham keldi.

Shu o‘rinda ta’kidlash joizki, o‘zbek 
adabiyotida yoshlar i jodi, ayniqsa, 
she’r iyat i  boshqa turkiy xalqlarga 
qaraganda ancha baland. O‘zbek 
yosh shoirlaridan bir qanchasini yaxshi 
taniyman, she’rlarini tarjima qilganman. 
O‘tgan yili Toshkentga festival bahona 
borganimda, ustoz va yosh shoirlarning 
bir qanchasi bilan ko‘rishdim, bir-birimizni 
yanada yaqindan tanidik.

Hozir ham tarjima faoliyatimda o‘zbek 

adabiyotiga alohida urg‘u 
berilgan. Yaqinda kaminaning 
t a r j i m a s i d a  t u r k m a n 
kitobxonlariga havola etilgan 
O‘tkir Hoshimovning “Daftar 
hoshiyasidagi bitiklar” kitobi 
ham so‘zimning tasdig‘idir. 
Kelajakda ham yurtimizda 
o‘zbek adabiyotini yanada 
tanitish, romanlar, she’riy 
ki toblar, o‘zbek nasri  va 

she’riyati antologiyalarini tayyorlash va 
tarjima qilish niyatidaman. 

O‘zbek va turkman xalqlari azal-
azaldan qarindosh, jondoshdir. Masalan, 
millatimizning ulug‘ shoiri Maxtumquli 
Xivada tahsil olgan, otashin she’rlar bitgan. 
O‘zbek san’atkorlari tomonidan hozir 
ham Maxtumquli so‘zi bilan qo‘shiqlar 
kuylanadi hamda ularning bari ma’lum 
va mashhur. Alisher Navoiy, Ogahiy kabi 
ulug‘ shoirlar ijodiga bizda hurmat baland. 
G‘azallari kuyga solinib, xalqimiz qalbidan 
joy egallagan.

 Millatlarimiz birodarligi adabiy ko‘priklar 
bilan yanada mustahkam bo‘lajak, albatta, 
biz ham bu yo‘lda og‘ishmay, tolmay 
harakat qilamiz.

Rahmatjon BOBOJONOV
(“Xalq so‘zi”) yozib oldi.

“Sharq” nashriyot-matbaa aksiyadorlik kompaniyasi bosmaxonasi. Korxona manzili:
     Buyuk Turon ko’chasi, 41.     O‘zA yakuni — 22.40   Topshirildi — 00.30         1 2 3 4 5 6

MANZILIMIZ:
100066,

Toshkent shahri,
Islom Karimov ko‘chasi, 55-uy.

Navbatchi muharrir T. Eshboyev.

Musahhih Sh. Mashrabboyev. 

Gazeta tahririyat kompyuter markazida terildi hamda operator
A. Ismailov tomonidan sahifalandi. 

Devonxona 71-259-74-51; kotibiyat 71-259-74-53;  
e’lonlar 71-259-74-55.

TELEFONLAR:

MUASSISLAR:
O‘zbekiston Respublikasi Oliy Majlisi 

Qonunchilik palatasi Kengashi
O‘zbekiston Respublikasi Oliy Majlisi 

Senati Kengashi

2020-yil 25-martda  O‘zbekiston Respublikasi Prezidenti Administratsiyasi huzuridagi  
Axborot va  ommaviy kommunikatsiyalar  agentligida  0001-raqam bilan ro‘yxatga  olingan. Nashr  indeksi — 229. 

Buyurtma  G-542.   14 275 nusxada  bosildi.  Hajmi — 2 taboq.  Ofset usulida  bosilgan. Qog‘oz bichimi A-2.  
Bahosi kelishilgan narxda.

Bosh muharrir O‘tkir RAHMAT
Xalq so‘zi

Narodnoe slovo

Tahririyatga kelgan qo‘lyozmalar taqriz qilinmaydi va  
muallifga qaytarilmaydi.

Gazetamiz haqidagi ma’lumotlarni yuklab olish uchun QR-kodini telefoningiz orqali skaner qiling.

Gazetaning poligrafik jihatdan sifatli chop etilishiga “Sharq” nashriyot-
matbaa aksiyadorlik kompaniyasi mas’ul.

Bosmaxona telefoni: 71-233-11-07.

Gazetaning yetkazib berilishi uchun obunani rasmiylashtirgan  
tashkilot javobgar.

2024-yil 11-iyunKO‘ZGU 	  www.xs.uz        /xalqsuzi.uz         @xs_uz

Xalq so‘zi4

Londonda “O‘zbekiston madaniyati va milliy taomlari” festivali bo‘lib o‘tdi. Tadbirga o‘ttiz ming kishi tashrif buyurdi.


